
Troseddau Casineb yn erbyn Pobl Anabl

Rhagair gan y Gweinidog

Mae troseddau casineb yn erbyn pobl anabl yn fater difrifol sy'n effeithio ar nifer sylweddol o bobl anabl a'u teuluoedd bob blwyddyn. Ym mis Mawrth, cyhoeddodd y Swyddfa Gartref ganfyddiadau o Arolwg Troseddu Prydain 2010/11 a awgrymodd bod 65,000 o droseddau casineb yn erbyn pobl anabl bob blwyddyn. Hefyd gwnaethant gyhoeddi data'r Heddlu ar gyfer 2011/12 a ddangosodd mai dim ond 1744 o droseddau casineb yn erbyn pobl anabl a gofnodwyd gan yr heddlu. 

Mae'r Llywodraeth yn llwyr ymrwymedig i fynd i'r afael â throseddau casineb ac aflonyddwch yn erbyn pobl anabl, ac rydym eisoes yn cymryd nifer o gamau i gyflawni hyn: ym mis Mawrth 2012, lansiodd y Llywodraeth 'Herio, adrodd, atal', cynllun y Llywodraeth i fynd i'r afael â throseddau casineb, ac ym mis Gorffennaf gwnaethom ymateb i adroddiad y Comisiwn Cydraddoldeb a Hawliau Dynol 'Hidden in Plain Sight'. Mae'r ddau yn nodi'r gwaith a wneir ar draws y llywodraeth i fynd i'r afael â throseddau casineb. 

Credwn er mwyn mynd i'r afael ag aflonyddwch a throseddau casineb sy'n gysylltiedig ag anabledd, nad oes un dull gweithredu cyffredin i bawb: mae angen i gamau gweithredu fod yn briodol i'r gymuned leol. Awdurdodau lleol: mae angen i'r heddlu, ysgolion a chynghorau weithio mewn partneriaeth â sefydliadau a arweinir gan ddefnyddwyr anabl i ddatblygu polisïau a mentrau lleol i fynd i'r afael ag aflonyddwch a throseddau casineb sy'n gysylltiedig ag anabledd. Dyna pam rwyf yn croesawu'r astudiaethau achos sy'n ymddangos yn y cyhoeddiad hwn gan eu bod yn ychwanegu at y dystiolaeth sy'n dangos mai gweithio mewn partneriaeth yw'r ffordd ymlaen i fynd i'r afael â'r troseddau erchyll hyn. 

Mae'r Rhaglen Atgyfnerthu DPULOs yn cydnabod y gwahaniaeth y mae DPULOs yn ei wneud eisoes yn eu cymunedau lleol o ran mynd i'r afael â throseddau casineb yn erbyn pobl anabl. Er mwyn sicrhau y caiff profiad ac arfer gorau ei rannu mae'r Rhaglen yn cyhoeddi'r casgliad hwn o astudiaethau achos fel rhan o'r gyfres Gwneud Gwahaniaeth. 

Ochr yn ochr â hyn, rydym wrthi'n defnyddio'r Gronfa Hwyluso £3miliwn i gynorthwyo DPULOs i gynnal prosiectau sy'n ymroddedig i fynd i'r afael â throseddau casineb yn erbyn pobl anabl. Er enghraifft, mae Hawliau Anabledd y DU yn datblygu prosiect a fydd yn cynorthwyo DPULOs lleol drwy arweiniad, dysgu a meithrin gallu i weithio mewn partneriaeth er mwyn gwella cymorth ar gyfer pobl anabl sy'n wynebu troseddau casineb. Yn yr un modd, mae BADGE yn datblygu cynllun peilot gyda'r nod o roi hyfforddiant a chymorth mewn perthynas â throseddau casineb i golegau, ysgolion a grwpiau sy'n agored i niwed yn ardal Bolton.
Mae lefelau ymwybyddiaeth o droseddau casineb yn erbyn pobl anabl ac achosion o roi gwybod am droseddau o'r fath ar eu huchaf erioed, felly nawr yw'r amser i fanteisio ar y gwahaniaeth y gall DPULOs ei wneud i fynd i'r afael â throseddau casineb mewn cymunedau lleol.

Drwy rannu'r gwahaniaeth y mae DPULOs yn ei wneud eisoes, gobeithio y bydd yn annog DPULOs eraill i chwarae rôl debyg yn eu cymuned leol ac yn annog heddluoedd ac eraill sydd â chyfrifoldeb dros droseddau casineb yn erbyn pobl anabl i weithio mewn partneriaeth â DPULOs yn eu cymunedau lleol.

Cyflwyniad

Mae difrifoldeb a graddau troseddau casineb yn erbyn pobl anabl - ynghyd â'u hachosion a'u heffeithiau - wedi'u crynhoi mewn cyfres o adroddiadau a chyhoeddiadau dros nifer o flynyddoedd, yn fwyaf diweddar yn Ymchwiliad y Comisiwn Cydraddoldeb a Hawliau Dynol i aflonyddwch sy'n gysylltiedig ag anabledd 'Hidden in Plain Sight' a'r ddadl yn Neuadd San Steffan ym mis Tachwedd 2011.

Er mwyn rhoi cymorth ymarferol i DPULOs yn lleol, comisiynwyd Access Dorset i ysgrifennu a chydgysylltu'r casgliad hwn o astudiaethau achos. Mae'r astudiaethau achos yn seiliedig ar wybodaeth a ddarperir gan y DPULOs eu hunain ac maent yn dangos sut mae naw DPULO wedi gwneud gwahaniaeth o ran mynd i'r afael â throseddau casineb yn erbyn pobl anabl. Dewiswyd yr astudiaethau achos penodol hyn i adlewyrchu'r gwaith a wneir ledled y DU gan DPULOs mewn cymunedau sy'n amrywio o ran eu cyfansoddiad a'u maint.

Mae pob un o'r astudiaethau achos yn cwmpasu'r canlynol:

· Beth mae'r DPULO yn ei wneud i fynd i'r afael â throseddau casineb yn erbyn pobl anabl yn ei ardal leol

· Beth oedd y canlyniadau - y canlyniadau a gyflawnwyd a sut mae'r DPULO yn gwneud gwahaniaeth yn ei gymuned leol

· Y gwersi allweddol a ddysgir o bob prosiect

Diben y casgliad hwn o astudiaethau achos yw:

· Dathlu'r gwahaniaeth y mae DPULOs yn ei wneud eisoes yn eu cymunedau lleol, a rhoi tystiolaeth o hynny

· Rhoi pwyntiau dysgu allweddol 

· Awgrymu 10 pwynt gweithredu ymarferol ar gyfer heddluoedd ac awdurdodau lleol - gam amlygu'r ased anhygoel y mae DPULOs yn ei gynrychioli yn eu cymunedau lleol, a'r ffyrdd amrywiol y gallant weithio gyda a thrwyddynt hwy i fynd i'r afael â throseddau casineb yn erbyn pobl anabl.

Nodyn ar 'droseddau casineb yn erbyn pobl anabl' a 'throseddau casineb ar sail anabledd'

Yn y casgliad hwn o astudiaethau achos rydym yn cyfeirio at 'droseddau casineb yn erbyn pobl anabl' gan mai dyna'r term a ddefnyddir amlaf gan gyrff cyhoeddus, yn cynnwys yr heddlu, Gwasanaeth Erlyn y Goron ac awdurdodau lleol.

Fodd bynnag, dylid nodi bod rhai DPULOs a phobl anabl eu hunain yn cyfeirio yn hytrach at 'droseddau casineb ar sail anabledd', oherwydd mae'n bwysig cael yr hawl i ddiffinio'r geiriau a ddefnyddir mewn perthynas â phobl anabl. Mae'r term hwn yn dangos yn gliriach beth yw'r broblem gyda'r sawl sy'n cyflawni'r drosedd, a'r ffaith bod troseddau casineb ar sail anabledd a throseddau casineb ar sail hil yn deillio o ragfarn debyg yn erbyn grwpiau. Er enghraifft, nid ydym yn cyfeirio at 'droseddau casineb yn erbyn pobl Asiaidd' na 'throseddau casineb yn erbyn pobl hoyw' felly mae sawl DPULO yn herio'r defnydd o'r term 'troseddau casineb yn erbyn pobl anabl' ac yn defnyddio 'troseddau casineb ar sail anabledd' yn lle hynny.

Access Dorset

Sefydliad a arweinir gan ddefnyddwyr yw Access Dorset, a gaiff ei redeg gan bobl anabl a phobl hŷn. Mae'n sefydliad aelodaeth ac yn croesawu'r broses o gynnwys aelodau yn y gwaith o sicrhau bod pobl anabl a phobl hŷn yn fwy o ran o'u cymdeithas. Maent yn dwyn ynghyd bartneriaeth o 17 o sefydliadau a arweinir gan ddefnyddwyr ac yn cynnig porth i'w gwasanaethau a'u gwybodaeth. 

I gael rhagor o wybodaeth, ewch i wefan Access Dorset: www.accessdorset.org.uk 

Y Rhaglen Atgyfnerthu Sefydliadau a Arweinir gan Ddefnyddwyr sy'n Anabl

Nod y rhaglen yw sicrhau y gall DPULOs gynnig llais cryf i bobl anabl drwy fod yn fwy cynaliadwy.

Mae gan y rhaglen 15 o Lysgenhadon. Maent yn cynorthwyo DPULOs yn eu rhanbarth penodedig i gynnig y sgwrs neu'r wybodaeth briodol ar yr adeg briodol. Maent hefyd yn hyrwyddo DPULOs i bobl o sectorau cyhoeddus, preifat a gwirfoddol.

Mae gan y rhaglen hefyd Gronfa Hwyluso benodol. Gall DPULOs wneud cais am yr adnodd hwn, sydd werth £3m dros bedair blynedd, ar sail hyblyg, yn dibynnu ar amgylchiadau lleol a'r math o gymorth sydd ei angen. Datblygwyd y Gronfa Hwyluso mewn cydweithrediad â phobl anabl a DPULOs.

Ceir rhagor o wybodaeth am Raglen Atgyfnerthu DUPLOs ar ein gwefan: http://odi.dwp.gov.uk/dpuloprogramme neu ar ein tudalen Facebook: www.facebook.com/dpulos. Os ydych ar Twitter, gallwch hefyd rannu gwybodaeth a chael rhagor o wybodaeth am DPULOs drwy ddefnyddio'r hashtag #dpulo. 

Os oes gennych unrhyw gwestiynau am y Gronfa Hwyluso neu unrhyw ran o Raglen Atgyfnerthu DPULOs, cysylltwch â ni ar odi.businessperformance@dwp.gsi.gov.uk. 

Astudiaeth Achos 1:

West of England Centre for Inclusive Living (WECIL) 

Ardal weithredu: Bryste

WECIL

Canolfan ar gyfer Byw'n Gynhwysol a arweinir gan ddefnyddwyr gwasanaethau yw WECIL, sy'n darparu gwasanaethau i bobl anabl ers 1995.

Mae WECIL yn cynorthwyo dros 2,500 o bobl anabl bob blwyddyn drwy amryw o wasanaethau yn cynnwys eiriolaeth, cyngor a gwybodaeth, cymorth gan gymheiriaid, rhoi gwybod am droseddau casineb, gwasanaethau ieuenctid a gwasanaeth cynorthwyo Taliadau Uniongyrchol. Nod yr holl wasanaethau yw cynorthwyo pobl anabl i gael dewis a rheolaeth dros eu bywydau eu hunain.  

Rhan 1: Yr hyn mae WECIL yn ei wneud i fynd i'r afael â throseddau casineb yn erbyn pobl anabl

· Rhedeg DICE (Digwyddiadau ar Sail Anabledd ac Addysg Troseddau), sef rhaglen gymorth a Rhoi Gwybod am Droseddau Casineb yn erbyn Pobl Anabl ar gyfer pob nam, a ddarperir yn rhannol drwy wirfoddolwyr sy'n gymheiriaid

· Darparu Gwasanaeth Gwaith Achos Cymorth i Ddioddefwyr

· Darparu hyfforddiant i asiantaethau cymorth eraill i alluogi staff i gydnabod digwyddiadau ar sail anabledd ac i annog trydydd partïon i roi gwybod am ddigwyddiadau o'r fath

· Darparu hyfforddiant troseddau casineb yn erbyn pobl anabl i Swyddogion Cymorth Cymunedol yr Heddlu

· Cynyddu ymwybyddiaeth ymysg pobl anabl o'r rheswm pam ei bod mor bwysig rhoi gwybod am Droseddau Casineb sy'n gysylltiedig ag anabledd, sut i wneud hynny a pha gymorth sydd ar gael i ddioddefwyr

· Cynhyrchu DVD sydd wedi ennill gwobrau a chlod cenedlaethol ar ymwybyddiaeth o Droseddau Casineb yn erbyn Pobl Anabl

· Sicrhau £4,000 gan Gwnstabliaeth yr Heddlu Avon a Gwlad yr Haf ac arian ychwanegol gan Gyngor Dinas Bryste i gynorthwyo eu gwaith ar droseddau casineb yn erbyn pobl anabl.

Sefydlwyd y Prosiect Digwyddiadau ar Sail Anabledd ac Addysg Troseddau (DICE) gan WECIL yn 2007 fel cynllun peilot gyda chylch gorchwyl i dderbyn gwybodaeth gan bobl sy'n rhoi gwybod am droseddau casineb yn erbyn pobl anabl fel canolfan i drydydd partïon roi gwybod am droseddau o'r fath. Wrth i'r gwaith fynd rhagddo ehangodd WECIL gylch gorchwyl y prosiect a dechreuodd gyflwyno gweithgareddau codi ymwybyddiaeth a Chymorth Gwaith Achos Troseddau Casineb yn erbyn Pobl Anabl.  Yn sgil ychwanegu prosesau codi ymwybyddiaeth a gwaith achos, cafwyd cynnydd cyflymach yn nifer yr achosion o roi gwybod am droseddau casineb yn erbyn pobl anabl a gafwyd yn ardal Bryste (fel y dangosir gan gynnydd o 300%). 

Roedd DICE yn deall fy mhroblem, gwnaethant ei hystyried o ddifrif a'm helpu i deimlo'n ddigon diogel i roi gwybod i'r heddlu amdani - Defnyddiwr gwasanaeth a gafodd help drwy waith achos

Roedd prosiect DICE mor llwyddiannus fel y datblygodd WECIL Raglen Wirfoddoli i fodloni'r cynnydd mewn galw. Caiff gwirfoddolwyr eu hyfforddi o ran sut i gynorthwyo mewn digwyddiadau codi ymwybyddiaeth, cymryd gwybodaeth wyneb yn wyneb gan bobl sy'n rhoi gwybod am droseddau casineb, cynorthwyo rheolwyr gwaith achos yn ogystal â chyflawni tasgau gweinyddol i gynorthwyo'r prosiect.  

· Mae gan DICE nifer o ffyrdd o godi ymwybyddiaeth o droseddau casineb yn erbyn pobl anabl yn cynnwys:

· DVD sydd wedi ennill gwobrau: Nododd grŵp pobl ifanc WECIL, Listening Partnership, fod bwlio a gwahaniaethu yn broblem i nifer o'i aelodau. Penderfynodd y grŵp yr hoffai wneud DVD am eu profiadau i sicrhau bod pobl yn fwy ymwybodol o droseddau casineb ar sail anabledd a'r effaith a gaiff ar bobl. Enillodd y DVD wobr RADAR a bellach fe'i defnyddir fel adnodd addysg yn genedlaethol

· Deunyddiau cyhoeddusrwydd, yn cynnwys: 

· Taflenni sy'n rhoi cyfle i bobl roi gwybod am droseddau casineb drwy ddefnyddio slip y gellir ei ddatgysylltu a'i anfon gyda gwasanaeth rhadbost

· Posteri sy'n cyfleu i bobl anabl beth yw troseddau casineb yn erbyn pobl anabl a sut i roi gwybod amdano

· Galluogi pobl i roi gwybod am droseddau casineb yn erbyn pobl anabl ar-lein drwy wefan WECIL

· Cael cynrychiolaeth mewn digwyddiadau drwy gydol y flwyddyn i godi ymwybyddiaeth ag aelodau o'r cyhoedd a gweithwyr proffesiynol

· Defnyddio'r cyfryngau yn weithredol: Ysgrifennu erthyglau ar gyfer cylchlythyrau sefydliadau eraill a darparu llefarydd ar gyfer rhaglenni newyddion ar y teledu a'r radio. Gall fod yn heriol ymgysylltu â'r cyfryngau gan fod WECIL wedi gweld bod llai o ddiddordeb a dealltwriaeth ymysg grwpiau'r cyfryngau ynghylch troseddau casineb sy'n gysylltiedig ag anabledd o gymharu â ffurfiau eraill o droseddau casineb. 

Mae prosiect DICE hefyd yn gweithio'n strategol gyda nifer o gyrff a sefydliadau cyhoeddus perthnasol. Mae'n aelod o nifer o bartneriaethau, yn cynnwys Bwrdd y Bartneriaeth Strategol yn erbyn Troseddau Casineb a'r Grŵp Cynghori Annibynnol ar Anabledd lleol a rhanbarthol. Mae WECIL yn ceisio cydbwyso'r amser a dreulir yn gweithio ar lefel strategol gyda'r gwaith o ddarparu gwasanaethau. 

Rhan 2: Y modd y mae WECIL yn gwneud gwahaniaeth o ran troseddau casineb yn erbyn pobl anabl 

· Cynnydd sylweddol yn nifer yr achosion o bobl sy'n rhoi gwybod am droseddau casineb yn erbyn pobl anabl: dangoswyd gan gynnydd o 300% yn nifer yr achosion o bobl yn rhoi gwybod am droseddau casineb mewn tair blynedd i 111 o achosion yn 2011/12 (heb gynnwys y rheini a aeth yn syth at yr heddlu)

· Cynnydd sylweddol mewn hyder: dywedodd 54% o'r bobl a gafodd gymorth drwy brosiect DICE na fyddent wedi rhoi gwybod am y drosedd casineb pe na fyddent wedi cael cymorth drwy'r prosiect

· Cymorth gwirioneddol i ddioddefwyr: dywedodd 71% o bobl a gafodd gymorth drwy brosiect DICE mai'r prif ganlyniad iddynt hwy fyddai gallu rhoi gwybod am ddigwyddiadau i rywun a fyddai'n deall ac yn eu cymryd o ddifrif
· Gostyngiad mewn risg a pha mor agored i niwed yw unigolion, a gyflawnir yn benodol drwy weithio mewn partneriaeth: mae 23% o'r bobl sy'n cael cymorth drwy'r prosiect wedi cael eu hailgartrefu i sicrhau eu bod mewn llai o risg ac yn llai agored i niwed

· Dangos gwerth unigryw DPULOs: dywedodd 35% o'r bobl a gafodd gymorth gan DICE bod dealltwriaeth o faterion pobl anabl yn ffactor allweddol pan fyddant yn penderfynu cysylltu a defnyddio'r cynllun. Nid oedd 71% o bobl ar y prosiect wedi ceisio cymorth gan asiantaeth arall, dim ond gan DICE yr oeddent yn cael cymorth

· Hyfforddodd dros 800 o ddefnyddwyr gwasanaethau a gweithwyr proffesiynol yn 2010/11: yn cynnwys yr heddlu, Swyddogion Cymorth Cymunedol yr Heddlu, Swyddogion Tai a thimau Gwaith Cymdeithasol.

Cydnabu Cyngor Dinas Bryste bod angen cynyddu'r gwaith o fonitro troseddau casineb yn erbyn pobl anabl a nifer yr achosion o bobl sy'n rhoi gwybod am droseddau o'r fath. Drwy gomisiynu WECIL i weithredu canolfan arbenigol ar gyfer rhoi gwybod am droseddau casineb yn erbyn pobl anabl, cyflawnodd Cyngor Dinas Bryste yr angen a nodwyd ganddo i gynyddu'r gwaith o fonitro troseddau casineb yn erbyn pobl anabl a nifer yr achosion o bobl sy'n rhoi gwybod am droseddau o'r fath. Roedd tendr WECIL ar gyfer y prosiect yn llwyddiannus oherwydd yn sgil ei hanes a'i ddealltwriaeth o sut i ddiwallu anghenion pobl anabl, ef oedd y dewis amlwg. 

Mae WECIL wedi dangos y gwerth ychwanegol a gyflwynir gan DPULOs, gyda 71% o'r rheini a roddodd wybod am ddigwyddiadau yn nodi mai un o'r ffactorau allweddol yn eu penderfyniad i roi gwybod oedd eu bod yn gwneud hynny i rywun a fyddai'n deall go iawn ac yn ei gymryd o ddifrif. Dywedodd 35% o'r bobl a gafodd gymorth gan DICE bod dealltwriaeth o faterion pobl anabl yn ffactor allweddol pan fyddant yn penderfynu cysylltu a defnyddio'r cynllun. Caiff y prosiect ei gyflwyno drwy ddull partneriaeth rhwng WECIL, y cyngor a'r heddlu. Mae'r cyngor wedi ariannu'r prosiect ers pedair blynedd a'r heddlu ers dwy flynedd. 

Mae prosiect DICE yn gyson ac yn ddibynadwy. Mae'n rhedeg am dri diwrnod yr wythnos a chaiff gymorth gan un gweithiwr prosiect. Mae cymorth gan reolwyr llinell yn sicrhau y caiff y prosiect ei gynrychioli ar lefel strategol mewn sefydliadau partner yn cynnwys Cyngor Dinas Bryste a Heddlu Avon a Gwlad yr Haf. Cafwyd cymaint o alw am y prosiect fel y crëwyd rhaglen wirfoddoli sy'n hyfforddi gwirfoddolwyr mewn ymwybyddiaeth o droseddau casineb yn erbyn pobl anabl fel y gallant gynorthwyo digwyddiadau codi ymwybyddiaeth, cymryd gwybodaeth wyneb yn wyneb gan bobl sy'n rhoi gwybod am droseddau casineb, cynorthwyo rheolwyr gwaith achos yn ogystal â chyflawni tasgau gweinyddol i gynorthwyo'r prosiect.  

Drwy werthusiadau defnyddwyr, mae WECIL yn sicrhau bod y prosiect yn diwallu anghenion a disgwyliadau pobl anabl yn barhaus. Cynhaliwyd arolwg cynhwysfawr o foddhad defnyddwyr ym mis Mawrth 2012 a lywiodd y prosiect ac a atgyfnerthodd werth y DPULOs a phrosiect DICE.

Rhan 3: Dysgu allweddol

· Mae WECIL wedi dangos bod DPULOs mewn sefyllfa dda a phrin i fynd i'r afael â throseddau casineb yn erbyn pobl anabl am eu bod yn cael eu harwain gan bobl anabl yn y gymuned, yn gysylltiedig â hwy ac am eu bod yn ymddiried ynddynt

· Gall WECIL brofi'r gwerth ychwanegol a gyflwynir gan DPULOs drwy fesur canlyniadau yn glir yn ogystal ag allbynnau

· Gall codi ymwybyddiaeth a gwaith achos i roi cymorth gwirioneddol i ddioddefwyr godi nifer yr achosion o bobl sy'n rhoi gwybod am droseddau yn ddramatig - ond mae angen sicrhau adnoddau digonol ar gyfer y gwaith hwn

· Mae cael Rhaglen Wirfoddoli - yn enwedig un a arweinir gan gymheiriaid - sy'n gallu cynorthwyo gwaith yn ffordd o fodloni galw ynghyd â grymuso pobl anabl

· Mae WECIL wedi cael cymorth gan y sefydliadau Pobl Dduon a Lleiafrifoedd Ethnig a Phobl Lesbiaidd, Hoyw, Deurywiol a Thrawsrywiol sydd wedi eu helpu i deilwra eu prosesau a'u gweithdrefnau. 

Adnoddau

· Gwefan WECIL: http://www.wecil.co.uk/ 

· Prosiect DICE: http://www.wecil.co.uk/pages/disablist-hate-crime 

· DICE yn y cyfryngau: http://www.wecil.co.uk/news/disablist-incident-and-crime-education-dice 

· Ffurflen ar-lein gan DICE ar gyfer rhoi gwybod am drosedd http://www.surveymonkey.com/s/36ZNNFC 

Cysylltu

Enw: Cheri Wilkins

Cyfeiriad: WECIL Ltd, The Vassall Centre, Gill Avenue, Fishponds, Bristol BS16 2QQ

Ffôn: 0117 903 8900       



Minicom: 0117 377 1013           

Ffacs: 0117 983 6765

E-bost: dpsupport@wecil.co.uk
Astudiaeth Achos 2:

Vision Sense

Ardal weithredu: Gogledd a Dwyrain Cumbria

Vision Sense

Mae Vision Sense yn fenter gymdeithasol ddielw a arweinir gan ddefnyddwyr ar gyfer pobl anabl, ac mae pob aelod o'i Bwrdd ac 80% o'i staff yn bobl anabl. Mae wedi'i lleoli yng ngogledd Lloegr ac mae'n darparu hyfforddiant i bobl anabl a hyfforddiant ar anabledd a chydraddoldeb, yn cynnwys archwiliadau cynllun, ac ymchwil am fywydau pobl anabl.

Caiff yr arian a wna o'r gwasanaethau hyn ei fuddsoddi mewn darparu addysg, cyflogaeth, cymorth eiriolaeth, gwybodaeth a mynd i'r afael â'r anfantais sy'n wynebu pobl anabl, yn cynnwys mynd i'r afael â throseddau casineb sy'n gysylltiedig ag anabledd ac achosion o ddifrïo hawliau dynol. 

Rhan 1: Yr hyn y mae Vision Sense yn ei wneud i fynd i'r afael â throseddau casineb yn erbyn pobl anabl

· Darparu “Life after Hate Crime: Working Together with Disabled Women”: rhaglen arloesol sy'n cynnwys cymorth gan gymheiriaid, ymchwil, meithrin hyder a hyfforddiant i fynd i'r afael â throseddau casineb yn erbyn pobl anabl yn cynnwys trais rhywiol neu gamdriniaeth yn y cartref

· Cynnal grwpiau ffocws a gymeradwywyd yn foesegol ar gyfer merched anabl sydd wedi dioddef neu oroesi troseddau casineb yn erbyn pobl anabl yn cynnwys trais rhywiol neu gamdriniaeth yn y cartref

· Adfer bywydau pobl drwy raglen o leoliadau gwaith i feithrin hyder, hunanhyder a phrofiad

· Wedi cynllunio ac yn cynnal cyrsiau Lefel 1, 2 a 3 a achredwyd gan Rwydwaith y Coleg Agored i ferched anabl gymhwyso fel Llysgenhadon Diogelwch ac Urddas

· Darparu rhaglen arloesol ac effeithiol ar droseddau casineb yn erbyn pobl anabl mewn lleoliadau preswyl a'r gymuned

· Hyfforddi (Cynghorwyr Annibynnol Trais yn y Cartref) a chynrychiolwyr MARAC (Cynhadledd Asesu Risg Amlasiantaethol)

· Hyrwyddo dull sy'n seiliedig ar dystiolaeth o fynd i'r afael â throseddau casineb sy'n gysylltiedig ag anabledd.

Menter yw ‘Life after Hate Crime: Working Together with Disabled Women’ a arloesir gan Vision Sense drwy weithio gyda merched anabl a byddar sydd wedi wynebu troseddau casineb yn erbyn pobl anabl ar draws Gogledd-ddwyrain Lloegr a Cumbria.  

Gan ddefnyddio grwpiau ffocws, gofynnodd Vision Sense i ferched beth oedd y problemau gyda'r gwasanaethau roeddent yn eu defnyddio (neu'n ceisio eu defnyddio) ar ôl iddynt wynebu troseddau casineb, trais rhywiol neu drais yn y cartref (lle'r oedd y sawl a gyflwynodd y drosedd hefyd wedi rhoi ei gymorth) ac yna wedi gweithio gyda hwy i fynd i'r afael â'r problemau.  

Cynlluniodd Vision Sense gyrsiau lefelau 1, 2 a 3 a achredwyd gan Rwydwaith y Coleg Agored i'r merched gymhwyso fel Llysgenhadon Diogelwch ac Urddas ac yna i fynd ymlaen i weithio gyda grwpiau dioddefwyr, llochesi a gwasanaethau iechyd i nodi rhwystrau a gwella gwasanaethau i ferched anabl ac i gydweithio yn y grŵp i rannu llwyddiannau a gwersi a ddysgwyd.    

Cafodd Vision Sense gymorth gan DPULOs a sefydliadau eraill i bobl anabl ar draws eu rhanbarth drwy gael cynnig llefydd i ferched anabl neu fyddar a oedd wedi wynebu troseddau casineb yn erbyn pobl anabl. Mae Byrddau Diogelu, timau gwasanaethau cymdeithasol, Partneriaethau Diogelwch Cymunedol, y Rhwydwaith Dysgu Cydlyniad Cymunedol (Grŵp Troseddau Casineb), timau Uned Diogelu'r Cyhoedd yr Heddlu, Eiriolwyr Annibynnol Trais yn y Cartref a Llochesi i Ferched wedi helpu'r prosiect drwy roi gwybodaeth a chynnal digwyddiadau a sefydlu Llysgenhadon.  

Ar gyfer y gwasanaethau sy'n sefydlu Llysgennad, caiff eu gwybodaeth, eu cyfleusterau a sgiliau eu staff eu gwella i gynnwys a gwasanaethu merched anabl a byddar a'u teuluoedd mewn ffyrdd mwy hygyrch sy'n fwy cymwys yn ddiwylliannol. 

Ar gyfer y gweithwyr proffesiynol sydd wedi cael hyfforddiant, caiff eu cynlluniau a'r gwasanaethau a ddarperir ganddynt eu gwella i gynnwys gwaith i atal a mynd i'r afael â throseddau casineb yn erbyn pobl anabl, o sail dystiolaeth wirioneddol. Mae cael hyfforddiant a arweinir gan ddefnyddwyr gan bobl anabl cymwys a phrofiadol yn helpu i newid agweddau ac yn hyrwyddo'r hawl i fyw'n annibynnol. O ganlyniad i'r prosiect mae o leiaf tair merch anabl wedi cael eu symud o sefydliadau preswyl lle roeddent yn cael eu cam-drin ac wedi cael cymorth i fyw'n annibynnol.  

Nid oeddem yn sylweddoli maint y broblem gudd hon. Mae llawer o sefydliadau'n cymryd yn ganiataol bod llefydd eraill yn helpu pobl ond mae'r prosiect hwn wedi dangos beth mae angen i ni ei wneud i atal marwolaeth arall - Cyngor Lleol

Caiff y prosiect Llysgenhadon ei hwyluso gan staff anabl yn Vision Sense mewn pum safle ledled Gogledd-ddwyrain Lloegr a Cumbria ac mae'r gwirfoddolwyr hyfforddedig yn cwrdd i gynorthwyo ei gilydd bob mis.      

Rydym yn hynod o falch o'r gwaith ardderchog hwn sy'n llenwi bylchau yn ein dealltwriaeth a bydd yn arwain at well ymwybyddiaeth o anghenion merched anabl sydd wedi wynebu camdriniaeth yn y cartref a throseddau casineb - Cullagh Warnock, Rheolwr Rhaglen (Diogelwch a Chyfiawnder), Northern Rock Foundation

Rhan 2: Y modd y mae Vision Sense yn gwneud gwahaniaeth o ran troseddau casineb yn erbyn pobl anabl

· O ganlyniad i'r prosiect mae o leiaf tair merch anabl wedi cael eu symud o sefydliadau preswyl lle roeddent yn cael eu cam-drin ac wedi cael cymorth i fyw'n annibynnol gyda chymorth sy'n cynnal eu hurddas

· Mae profiad uniongyrchol 60 o ferched anabl (sydd wedi dioddef neu oroesi troseddau casineb yn erbyn pobl anabl yn cynnwys trais rhywiol neu gamdriniaeth yn y cartref) bellach yn llywio gwasanaethau a chymorth a ddarperir ar draws y System Cyfiawnder Troseddol, cymorth iechyd a chymunedol

· Mae Modiwlau Cymwysterau Rhwydwaith y Coleg Agored (lefelau 1, 2 a 3) wedi cael eu datblygu a'u cyflwyno fel y gall dioddefwyr a goroeswyr anabl, gweithwyr eiriolaeth a chynghorwyr annibynnol trais yn y cartref a gweithwyr diogelwch proffesiynol ddod yn hygyrch ac yn gymwys yn ddiwylliannol i weithio gyda merched anabl a byddar sydd wedi wynebu troseddau casineb, trais rhywiol a chamdriniaeth

· Darparu hyfforddiant i 60 o staff sy'n wynebu'r cyhoedd (cynghorwyr annibynnol trais yn y cartref, cynrychiolwyr MARAC, Refuge, Gwasanaethau i Fenywod, gweithwyr sy'n cymryd gwybodaeth gan drydydd partïon sy'n rhoi gwybod am droseddau, swyddogion cymorth cymunedol yr heddlu, nyrsys a gweithwyr Canolfannau Byw'n Annibynnol) yng Ngogledd-ddwyrain Lloegr a Cumbria i'w cynorthwyo i nodi a mynd i'r afael â throseddau casineb a thrais rhywiol sy'n gysylltiedig ag anabledd. Bu'r Dioddefwyr a'r Goroeswyr ar y cwrs yn paratoi pecyn archwilio i'r rhai a gymerodd ran ei ddefnyddio i asesu eu sefydliadau am fylchau a rhwystrau

· Mae 12 o ferched anabl wedi cymhwyso i lefelau 1, 2 a 3 fel Llysgenhadon Diogelwch ac Urddas, i weithio gyda saith o ganolfannau Refuge, Rape Crisis, Canolfannau Merched, Gwasanaethau Cymryd Gwybodaeth gan Drydydd Partïon sy'n Rhoi Gwybod am Droseddau, Canolfannau Cyfeirio Ymosodiadau Rhywiol a Chynghorwyr Annibynnol Trais yn y Cartref yng Ngogledd-ddwyrain Lloegr a Cumbria

· Sicrhau £20,000 ar gyfer y prosiect gan Northern Rock Foundation

· Yn fwy cyffredinol, mae Vision Sense wedi rhoi cymorth i fwy na 400 o bobl anabl sydd wedi wynebu troseddau casineb yn erbyn pobl anabl. Maent hefyd wedi rhoi hyfforddiant a chymorth ymarferol i fwy na 45 o sefydliadau i wella a chynorthwyo'r gwasanaethau a ddarperir ganddynt

· Cyhoeddi ‘Between hate crime and vulnerability: unpacking the British criminal justice system’s construction of disablist crime’ a chyfrannu'n helaeth at gyhoeddiad y Comisiwn Cydraddoldeb a Hawliau Dynol ‘Empowering people to tackle hate crime – Trans women and disabled people working together with victim services in North East England’. Mae'r ddau gyhoeddiad wedi llywio ymwybyddiaeth a strategaethau i fynd i'r afael â throseddau casineb.  

Mae Vision Sense yn arweinydd a gydnabyddir yn genedlaethol mewn gwaith ymchwil a dulliau sy'n seiliedig ar dystiolaeth o fynd i'r afael â throseddau casineb sy'n gysylltiedig ag anabledd. Gan weithio gyda Phrifysgol Lancaster, maent wedi gwneud gwaith ymchwil cynhwysfawr, sy'n canolbwyntio ar y dioddefwr ac a arweinir gan ddefnyddwyr i achosion troseddau a'r ymatebion i droseddau casineb yn erbyn pobl anabl.  

Gan ddefnyddio dull sy'n seiliedig ar dystiolaeth drwy ddadansoddi gwaith ymchwil ac ymgynghori â dioddefwyr maent yn sicrhau bod sefydliadau cyhoeddus yn mynd i'r afael â throseddau casineb yn erbyn pobl anabl yn ymwybodol o bwy, ble a pham mae pobl yn wynebu risg a chyfleu'r negeseuon cywir i rwystro, atal a chanfod troseddau.

Dengys astudiaethau rhyngwladol bod merched anabl rhwng dwywaith a phedair gwaith yn fwy tebygol o wynebu ymosodiad rhywiol neu drais yn y cartref o gymharu â merched nad ydynt yn anabl neu ddynion anabl. Ceir hyd yn oed mwy o niwed ac effaith ar y dioddefwr pan fydd ymosodiadau yn droseddau casineb wedi'u targedu - pan ymosodir ar bobl anabl oherwydd gelyniaeth tuag atom oherwydd pwy ydym neu sut rydym yn edrych.  

Mae pobl anabl yn wynebu risg llawer uwch o drais a chamdriniaeth mewn sefydliadau ar wahân nag ydynt yn y gymuned, ond mae rhai gwasanaethau cymdeithasol yn dal i roi pobl anabl yn y llefydd hyn gan feddwl y bydd yn eu cadw'n ddiogel. Drwy eu gwaith gyda'r Llysgenhadon, mae Vision Sense yn codi ymwybyddiaeth ac yn gwella diogelwch i'r rheini a allai fod yn agored i niwed neu'n wynebu risg o niwed. 

Gwerth y gwaith yw ei fod yn dwyn ynghyd dystiolaeth academaidd, profiad DPULO a gwaith cynllunio gan ddioddefwyr a goroeswyr sy'n arbenigwyr o ran gwybod beth sydd ei angen. Os gallwn lwyddo gyda phegwn anoddaf troseddau casineb yn erbyn pobl anabl a thrais rhywiol, gobeithio y gallwn wneud gwahaniaeth o ran troseddau casineb yn erbyn pobl anabl eraill - Susie Balderston, Cyfarwyddwr, Vision Sense

Rhan 3: Dysgu allweddol

· Mae mynd i'r afael â throseddau casineb yn erbyn pobl anabl yn fater sy'n ymwneud â thai, byw'n annibynnol, iechyd a chyfnodau pontio - mae'n hawl dynol sylfaenol i fod (a theimlo) yn ddiogel ac ni ellir gadael i'r heddlu fynd i'r afael â hyn 

· Pobl anabl sy'n wynebu'r risg fwyaf o hyd o gael eu cam-drin drwy gael eu rhoi ar wahân a'u hynysu

· Mae pob sefydliad cyhoeddus yn cael budd o hyfforddiant a arweinir gan ddefnyddwyr gan bobl anabl cymwys, profiadol ac mae hyn yn hanfodol er mwyn newid agweddau a hyrwyddo'r hawl i fyw'n annibynnol

· Drwy DPULOs gallwch fanteisio ar waith ymchwil academaidd a dull sy'n seiliedig ar dystiolaeth o fynd i'r afael â throseddau casineb yn erbyn pobl anabl

· Does dim angen torri cwys newydd - gall gwaith i fynd i'r afael â throseddau casineb yn erbyn pobl anabl ddysgu o waith eiriolaeth, gwaith i fynd i'r afael â throseddau casineb ar sail hil a gwaith i fynd i'r afael â thrais yn y cartref.

· Mae arian tymor byr yn tanseilio gwaith i fynd i'r afael â throseddau casineb yn erbyn pobl anabl ac i roi cymorth i ddioddefwyr - gall gymryd blynyddoedd i bobl adfer ansawdd bywyd ar ôl wynebu troseddau casineb.  

Adnoddau

· Gwefan Vision Sense:  http://www.visionsense.co.uk/ 

· Eu hymchwil a gwybodaeth: http://www.equalityhumanrights.com/uploaded_files/fairerbritain/empowering_people_to_tackle_crime.pdf 

Cysylltu

Enw: Susie Balderston

Cyfeiriad: TEDCO Business Centre, Viking Industrial Park, Jarrow, South Tyneside NE32 3DT

Ffôn: 0845 1080553

Testun: 07545 926689

E-bost: susie@visionsense.co.uk 

Astudiaeth Achos 3:

Cornwall People First (CPF)

Ardal weithredu: Dwyrain a Gorllewin Cernyw 

About Cornwall People First

Grŵp hunaneiriolaeth yw Cornwall People First (CPF) a gaiff ei redeg gan ac ar gyfer oedolion sydd ag anabledd dysgu. Gwaith craidd CPF yw cynorthwyo pobl i leisio eu barn, ymgyrchu a lobïo ynghylch pethau sy'n bwysig i Oedolion ag Anabledd Dysgu.

Rhan 1: Yr hyn y mae Cornwall People First yn ei wneud i fynd i'r afael â throseddau casineb yn erbyn pobl anabl 

· Gweithredu fel partner allweddol yn y 'Safe Places Project', sy'n helpu miloedd o bobl ag anabledd dysgu yng Nghernyw i deimlo'n fwy diogel

· Codi ymwybyddiaeth o droseddau casineb yn erbyn pobl ag anableddau dysgu drwy DVD a arweinir, a ysgrifennir, a gynhyrchir ac sy'n cynnwys defnyddwyr, yn seiliedig ar brofiadau personol

· Codi lefel ymwybyddiaeth o hawliau dynol pobl anabl a'r hyn a ystyrir fel trosedd casineb yn erbyn pobl anabl.

Mae'r gwaith a wneir gan Selina a'i thîm CPF yn werthfawr i'r gymuned ag anableddau dysgu yng Nghernyw ac mae'n cynorthwyo'r gymuned hon sy'n agored i niwed drwy wybodaeth, meithrin hyder, diogelu a hyrwyddo hawliau dynol. Yn ei hanfod mae'n hyrwyddo Cernyw fel 'lle diogel' i bob un ohonom fyw a gweithio ynddo - Colin Gameson, Swyddog Amrywiaeth Dwyrain Cernyw

Menter bartneriaeth yw'r Safe Places Project (a sefydlwyd yn Swydd Hertford) rhwng Heddlu Dyfnaint a Chernyw a Chyngor Sir Cernyw. Mae'n helpu pobl ag anableddau dysgu i fynd i'r afael ag unrhyw ddigwyddiad sy'n digwydd tra byddant allan yn y gymuned. Mae sefydliadau yn cofrestru ar gyfer y cynllun ac mae pobl ag anableddau dysgu yn cario cerdyn â manylion cyswllt mewn argyfwng arno. Bydd y staff mewn unrhyw leoliad diogel yn gallu cynorthwyo unrhyw un sy'n mynd atynt i gael help.

Mae Cornwall People First yn ganolog i lwyddiant prosiect Safe Places yng Nghernyw.

Caiff saith o bobl ag anableddau dysgu eu cyflogi gan y cyngor i weithio tair awr yr wythnos fel 'Champs' i hyrwyddo, rheoli a gweinyddu'r cynllun. Mae 350 o lefydd ar hyn o bryd a 725 o bobl wedi cofrestru ar gyfer y cynllun.

Mae rhaglen 'Champs' yn rhoi cyfle i bobl ag anableddau dysgu gael mynediad i'r gweithle. Mae o leiaf tri 'Champ' wedi mynd ymlaen i gael cyflogaeth llawn amser o ganlyniad i'r prosiect.

Mae'r prosiect wedi cael llwyddiant sylweddol: yn 2010 roedd Safe Places yn gyd-enillydd y wobr Cydraddoldeb Iechyd a Gofal Cymdeithasol. Yn 2011 enillodd prosiect Safe Places yng Nghernyw wobr Cyflawniad Amrywiaeth MJ y flwyddyn. Mae prosiect Safe Places yng Nghernyw hefyd wedi ennill Gwobr Byw'n Annibynnol Breakthrough UK 2011.

Mae dros 300 o Leoliadau Diogel erbyn hyn, ac yn ddiweddar mae First Bus Devon and Cornwall wedi ymrwymo i hyfforddi ei holl yrwyr a gwneud ei fysiau yn Llefydd Diogel. Mae hyn yn arwain at gymunedau llawer mwy diogel i bobl ag anableddau dysgu. Mae'n wych cynnwys yr holl gymuned fel hyn. Mae'n codi ymwybyddiaeth o droseddau casineb yn erbyn pobl anabl, ac mae'n sicrhau bod yr holl gymuned yn cymryd cyfrifoldeb am ei drechu - y Cynghorydd Armand Toms, Aelod Cabinet Gofal Oedolion

Mae 11 o fforymau yn cyfarfod hyd at bum gwaith y flwyddyn ac yn rhoi cyfle i bobl godi materion am eu profiad o Droseddau Casineb, i drafod pynciau fel hawliau dynol, iechyd, a newyddion eraill Cornwall People First. Ceir cyfleoedd i unigolion gael sesiynau wyneb yn wyneb os oes ganddynt broblemau personol neu broblemau y maent am eu trafod. Mae'r fforymau hyn yn galluogi Cornwall People First i addysgu a chyfathrebu ar weithgareddau a allai fod yn annerbyniol a chael eu hystyried fel troseddau casineb yn erbyn pobl anabl.

Yn seiliedig ar brofiadau personol go iawn, cafodd DVD ei ysgrifennu, ei sgriptio, ei actio, ei gyfarwyddo a'i gynhyrchu gan bobl ag anableddau dysgu, ynghyd â phecyn ar-lein yn dangos y problemau a gaiff pobl ag anableddau dysgu pan fyddant allan yn y gymuned. Roedd y DVD yn annog First Bus i gofrestru ar gyfer cynllun Safe Place, gan sicrhau bod pob un o fysiau First Buses yng Nghernyw yn llefydd diogel. Enillodd y DVD Wobr Cyfryngau Cymdeithasol yng ngwobrau blynyddol y Gymdeithas Cyfathrebwyr Gofal Cymdeithasol (ASCC).

Rhan 2: Y modd y mae Cornwall People First yn gwneud gwahaniaeth o ran troseddau casineb yn erbyn pobl anabl

· Rhoi lle ffisegol y mae pobl ag anableddau dysgu yn gwybod sy'n 'ddiogel' iddynt yn eu cymuned leol

· Creu cynghreiriau cryf â chyrff cyhoeddus a sicrhau bod pobl ag anableddau dysgu wrth wraidd y broses

· Rhoi cyflogaeth rhan amser i saith o bobl ag anableddau dysgu fel 'Safe Place Champs'

· Codi ymwybyddiaeth drwy greu DVD llwyddiannus sydd wedi'i sgriptio, ei actio a'i gynhyrchu gan bobl sydd wedi cael problemau pan fyddant allan yn y gymuned.

· Sicrhau cymorth gan y gymuned fusnes ar gyfer mynd i'r afael â throseddau casineb yn erbyn pobl anabl drwy'r DVD a phecyn ar-lein

· Sicrhau cyflogaeth llawn amser i dri o'r 'Champs' yn uniongyrchol o ganlyniad i'r cynllun.

Mae Cornwall People First wedi crynhoi profiadau personol pobl o'r modd y maent yn cael eu trin gan y gymuned y maent yn byw ynddi drwy wneud DVD/Fideo ar y we a gwnaethant gynnwys pobl ag anableddau dysgu ym mhob cam o'r broses gynhyrchu.

Gwnaethant greu cyfleoedd cyflogaeth a datblygiad drwy'r cynllun Safe Places drwy gyflogi pobl ag anableddau dysgu fel 'Champs' a nododd ac a gofrestrodd fusnesau fel llefydd diogel. Pobl ag anableddau dysgu sydd yn y sefyllfa orau i ddeall y risgiau yn eu cymunedau a'r cyfleoedd ar gyfer lleihau'r risgiau hyn.

Creodd Cornwall People First gynghreiriau cryf a sicrhau bod pobl ag anableddau dysgu wrth wraidd y broses. Buont yn gweithio mewn partneriaeth â'r heddlu, cynghorau lleol, busnesau a'r ymddiriedolaeth iechyd - gan nodi lle y gellid rhoi cymorth a chyngor a sicrhau bod rhaglenni yn cael eu hymgorffori wrth ddarparu gwasanaethau. 

Mae pobl ag anableddau dysgu yn rhan allweddol o'r broses o nodi lle y gellid gwella gwasanaethau ac maent yn cael eu hysbysu pa ymddygiad gan unigolyn arall sy'n annerbyniol a phwy y dylent roi gwybod iddynt am hyn.

Rhan 3: Dysgu allweddol

· Mae codi lefel ymwybyddiaeth o droseddau casineb yn erbyn pobl anabl a mynd i'r afael â hwy yn fater sy'n ymwneud â hawliau dynol yn y bôn

· Gall prosiectau DPULO greu cyfleoedd datblygu personol a chyflogaeth rhan amser sy'n meithrin hyder, yn datblygu sgiliau ac yn y pen draw yn sicrhau swyddi i bobl ag anabledd dysgu

· Mae angen hyfforddiant a chymorth ar bobl ag anableddau dysgu i'w helpu i nodi beth sy'n ymddygiad annerbyniol gan unigolyn arall a sut, pryd a ble i roi gwybod i rywun arall amdano

· Mae gohebiaeth sy'n seiliedig ar brofiadau personol a chyfarwyddyd a arweinir gan ddefnyddwyr yn sicrhau bod negeseuon yn real, yn berthnasol a'u bod yn cael effaith

· Gall DPULOs ddenu cymorth busnes i gynyddu effaith rhaglenni.

Adnoddau

· Gwefan Cornwall People First: http://www.cornwallpeoplefirst.com 

· Gweld y fideo llwyddiannus: http://.vimeo.com/21657938 

· Cynllun Safe Places: http://www.cornwall.gov.uk/default.aspx?page=2224 

Cysylltu

Enw: Selina Williamson

Cyfeiriad: The Lescudjack Centre, Penmere Close, Penzance, Cornwall TR18 3PE

Ffôn: 01736 334857 

E-bost: cornwallpeoplefirst@hotmail.co.uk 

Astudiaeth Achos 4:

Rooots Ltd

Ardal weithredu: Leeds

Rooots

Cwmni cymdeithasol dielw sydd wedi ennill gwobrau yw Rooots, a gaiff ei redeg gan bump o bobl Affricanaidd Caribïaidd ag anableddau dysgu. Nod Roots yw gwella gwasanaethau i bobl ag anableddau dysgu drwy hyfforddiant, ymgynghori ac ymchwil.

Mae Rooots yn gweithio'n bennaf gyda phobl ag anableddau dysgu a'u cefnogwyr. Fel aelodau o gymunedau Affricanaidd Caribïaidd, mae tîm Rooots yn sensitif i wahaniaethu lluosog a'i effaith ar ansawdd bywydau pobl, ac mae'n ymwybodol o hyn.  

Rhan 1: Yr hyn y mae Rooots yn ei wneud i fynd i'r afael â throseddau casineb yn erbyn pobl anabl 

· Darparu hyfforddiant ar droseddau casineb yn erbyn pobl anabl mewn ffordd gadarnhaol i gyflwyno newid. Pan fydd pobl ag anableddau dysgu yn cynllunio ac yn darparu'r hyfforddiant mae'n golygu mai nhw sydd mewn rheolaeth.

· Cyflwyno eu profiad eu hunain o ddigwyddiadau casineb yn erbyn pobl anabl ac ar sail hil i ymgyrchu gyda sefydliadau eraill ar faterion. Yn ogystal â throseddau casineb yn erbyn pobl anabl mae'r gwaith hwn hefyd yn cwmpasu diogelwch personol, hawliau sifil, materion mynediad a newidiadau yn y system les.

· Monitro data Troseddau Casineb lleol a rhoi cefnogaeth uniongyrchol i sefydliadau sy'n gwneud gwaith yn cefnogi dioddefwyr ac yn dwyn troseddwyr o flaen eu gwell drwy ddarparu hyfforddiant, ysgrifennu erthyglau ar gyfer cyhoeddiadau a gweithgareddau hyrwyddo cyffredinol, a gweithio mewn partneriaeth

Cwmni cymdeithasol dielw yw Rooots a chaiff unrhyw adnoddau sy'n weddill eu hail-fuddsoddi yn y busnes, e.e. cyfarpar a hyfforddiant. Nid yw Rooots yn cael unrhyw arian craidd gan gyrff cyhoeddus a chyflawnwyd trosiant y cwmni o £23,000 yn 2011/12 drwy fenter a gwaith caled y pum aelod gwreiddiol.

Mae Roots yn creu incwm drwy godi fesul hanner diwrnod am hyfforddiant troseddau casineb yn erbyn pobl anabl a chynigir rhai llefydd am ddim i bobl ag anableddau dysgu.  Maent hefyd wedi llwyddo i gael grantiau gan ymddiriedolaethau elusennol i ddatblygu a darparu llawer o'u hyfforddiant. 

Mae Rooots yn gweithio gydag amrywiaeth eang o sefydliadau ac yn codi ymwybyddiaeth o droseddau casineb yn erbyn pobl anabl a 'gwahaniaethu lluosog'. Ymysg y sefydliadau y mae Rooots wedi gweithio gyda hwy mae: 

· Gwasanaeth Erlyn y Goron Gorllewin Swydd Efrog 

· Heddlu Gorllewin Swydd Efrog 

· Bwrdd Partneriaeth Anableddau Dysgu Leeds

· Gofal Cymdeithasol i Oedolion a gwasanaethau dydd

· Leeds Community Safety

· Stop Hate UK

· Cymorth i Ddioddefwyr 

· Rhwydwaith Troseddau Casineb yn erbyn Pobl Anabl

Mae Rooots yn ymgyrchu dros well ymwybyddiaeth o 'wahaniaethu lluosog', a all gynnwys unrhyw gyfuniad o nam, hil, crefydd neu gred, neu hunaniaeth rywiol unigolyn, (a phethau eraill fel rhyw neu oedran). Mae Rooots hefyd yn gweithio'n uniongyrchol gydag unigolion i'w cynorthwyo i deimlo'n falch o'u hunaniaeth ac yn hyderus ynghylch pwy ydynt. 

Yn aml, mae Canolfannau Rhoi Gwybod am Ddigwyddiadau Casineb yn ansicr ynghylch sut i ymateb i bobl ag anableddau dysgu. Gallant ganolbwyntio ar faterion fel casineb ar sail hil. Mae Rooots yn ymgyrchu'n benodol i sicrhau bod gan gyflogeion yr ymwybyddiaeth a'r sgiliau i gydnabod a chynorthwyo pobl ag anableddau dysgu.

Rhan 2: Y modd y mae Rooots yn gwneud gwahaniaeth o ran troseddau casineb yn erbyn pobl anabl

· Darparu a chyflwyno 13 o sesiynau hyfforddiant ar Droseddau Casineb yn erbyn Pobl Anabl i fwy na 350 o bobl, yr oedd tua hanner ohonynt yn bobl ag anableddau dysgu, ac eraill yn staff gofal a chymorth (o'r sectorau statudol a gwirfoddol)

· Dylunio a chyflwyno saith sesiwn "Hyfforddi'r Hyfforddwyr" i bobl ag anableddau dysgu, gan arwain at fwy o hyder i roi gwybod am droseddau a galw uwch am yr hyfforddiant.  Mae'r rhaglen hyfforddiant hunaneiriolaeth hon yn galluogi eu negeseuon i gael eu cyflwyno ar draws amrywiaeth eang o sefydliadau

· Mae'r gwaith a wnaed i godi ymwybyddiaeth o droseddau casineb wedi cyfrannu at gynnydd o 300% yn nifer yr erlyniadau a dwywaith cymaint o gollfarnau rhwng 2008 a 2012 yng Ngorllewin Swydd Efrog.

· Erbyn 2011/12, helpodd hyn i sicrhau 28 o erlyniadau a 21 o gollfarnau am droseddau casineb yn erbyn pobl anabl yng Ngorllewin Swydd Efrog

Fel pobl Affricanaidd Caribïaidd, roedd sefydlwyr Rooots yn ymwybodol o'r digwyddiadau hiliol oedd yn effeithio arnynt hwy, eu teuluoedd, eu ffrindiau a'u cymunedau. Roeddent hefyd yn gwybod eu bod yn aml yn cael eu bwlio a'u poenydio, ac yn gweld hyn yn digwydd mewn colegau, canolfannau dydd ac ar drafnidiaeth gyhoeddus. Fel arfer nid oedd y bobl dan sylw yn gwybod bod bwlio o'r fath yn drosedd casineb yn erbyn pobl anabl a'i fod yn erbyn y gyfraith. Roeddent wedi dod i arfer â phrofi 'gwahaniaethu lluosog' gyda gwasanaethau'n bod yn ansensitif i anghenion penodol pobl ag anableddau dysgu o gymunedau lleiafrifoedd ethnig.

Roedd aelodau Rooots yn rhan o grŵp Leeds Black People First o'r enw Skin Deep. Roedd Skin Deep yn dod â phobl dduon ac Asiaidd ag anableddau dysgu ynghyd yn Leeds. Eu prif flaenoriaeth oedd atal troseddau casineb yn erbyn pobl anabl a chawsant siaradwyr o sefydliadau fel Heddlu Gorllewin Swydd Efrog, Gwasanaeth Erlyn y Goron, Stop Hate UK a Leeds Community Safety i ddod i siarad gyda hwy am y mater a beth y gallent ei wneud i'w atal. 

Nid yw Skin Deep yn cwrdd bellach oherwydd diffyg arian, a phenderfynodd Rooots fynd i'r afael â'r mater fel hyfforddwyr. I wneud hyn, mae Rooots wedi cymryd rhan mewn amrywiaeth o gynadleddau, cyfarfodydd ymgyrchu, deisebau, rhwydweithiau a gweithdai. Roedd y cyfleoedd hyn yn bosibl am fod Rooots yn chwilio'n rhagweithiol am gyfleoedd i gyfleu eu neges ac yn manteisio ar y  cyfleoedd hynny. Roedd y dull rhagweithiol hwn yn sicrhau bod eu llais yn cael ei glywed gan y gymuned ehangach ac yn cael ei gyfleu ar draws amrywiaeth eang o gyhoeddiadau yn cynnwys cylchgrawn Gwasanaeth Erlyn y Goron. Mae aelodau'r tîm hefyd wedi cynghori'r cyfryngau ar bwnc troseddau casineb yn erbyn pobl anabl, yn cynnwys rhaglen Panorama'r BBC 'The Truth About Disability Hate Crime'.

Mae gwaith Rooots yn codi ymwybyddiaeth o droseddau casineb yn erbyn pobl anabl, beth y gall pobl ei wneud i'w atal a beth y gallant ei ddisgwyl gan y sefydliadau cyfiawnder troseddol. Mae'r hyfforddiant a gyflwynir gan Roots yn fwy pwerus byth oherwydd bod gan yr hyfforddwyr anableddau dysgu eu hunain ac felly maent mewn sefyllfa dda i gynorthwyo a chefnogi eraill, gan roi'r hyder iddynt roi gwybod am ddigwyddiadau i'r heddlu fel y gallant ddelio â hwy - Lizzy Mills, Rheolwr Cydraddoldeb, Amrywiaeth ac Ymgysylltu â'r Gymuned Gwasanaeth Erlyn y Goron, Tîm Cymunedol Swydd Efrog a Glannau Humber.

Mae Rooots yn defnyddio eu profiadau eu hunain i gyflwyno hyfforddiant o safon, sy'n berthnasol ac yn real. Maent wedi canfod y gall pobl ag anableddau dysgu fod yn hyfforddwyr ardderchog, drwy gofio digwyddiadau gwirioneddol o fywydau pobl a'u profiadau eu hunain. Mae'r gwaith hwn yn annog pobl ag anableddau dysgu i fod yn hyfforddwyr ac yn creu cyfle iddynt leisio eu barn.

Rhan 3: Dysgu allweddol 

· Gellir targedu dioddefwyr troseddau casineb oherwydd anabledd, ethnigrwydd, rhyw neu gyfuniad o nodweddion a ddiogelir. Gall 'gwahaniaethu lluosog' gynyddu risg ac effaith troseddau casineb ar bobl anabl 

· Mae cynnwys pobl anabl mewn rhaglenni hyfforddiant mewnol yn arbennig o effeithiol. Fodd bynnag mae angen i hyfforddiant ac ymgynghoriad gael ei gyflwyno yn y brif ffrwd ar DPULOs (yn hytrach na'u bod yn cael eu talu fesul tipyn ar gyfer digwyddiadau unigol)

· Dylai costau gydnabod y sgiliau a'r arbenigedd unigryw a gyflwynir gan bobl anabl a dylent gael eu hadennill yn llawn

· Mae amrywiaeth eang o bartneriaid y mae angen i DPULOs weithio gyda hwy yn rhyngweithio i fynd i'r afael â throseddau casineb yn erbyn pobl anabl yn llwyddiannus

· Gall pobl ag anableddau dysgu fod yn hyfforddwyr arbennig o effeithiol, gan greu cyfle i leisio eu barn yn uniongyrchol, yn seiliedig ar eu profiadau.

Adnoddau

· Gwefan Rooots Ltd.: http://www.rooots.org.uk 

Cysylltu

Enw: Dwight Allen

Cyfeiriad: Rooots Ltd, c/o Feel Good Factor Leeds, 53 Louis Street, Leeds LS7 4BP

Ffôn: 07549 465269

E-bost: info@rooots.org.uk 

Astudiaeth Achos 5:

Mind Out

Ardal weithredu: Brighton a Hove

MindOut

Gwasanaeth iechyd meddwl yw MindOut a gaiff ei redeg ar gyfer pobl lesbiaid, hoyw, deurywiol a thrawsrywiol a chanddynt. Mae wedi'i leoli yn Brighton a Hove ac mae'n darparu gwybodaeth, cyngor a gwaith achos eiriolaeth. Caiff grwpiau cymorth cymheiriaid eu trefnu ar amrywiaeth o themâu; ymysg y gweithgareddau grŵp mae cynllun rhannu rhandiroedd, hybu iechyd meddwl a hyfforddiant ymarfer cadarnhaol i bobl lesbiaid, hoyw, deurywiol a thrawsrywiol. Caiff pobl sydd wedi cael profiadau o broblemau iechyd meddwl eu cynnwys ar bob lefel yn y sefydliad - yn cynllunio, dylunio, datblygu, hyrwyddo a rhedeg eu gwasanaethau.

Rhan 1: Yr hyn y mae MindOut yn ei wneud i fynd i'r afael â throseddau casineb yn erbyn pobl anabl

· Menter a arweinir gan gymheiriaid sy'n darparu gwybodaeth, cyngor ac eiriolaeth i annog aelodau o'r gymuned pobl lesbiaid, hoyw, deurywiol a thrawsrywiol yn Brighton a Hove i roi gwybod am ddigwyddiadau troseddau casineb a'u cynorthwyo i ddelio â'r canlyniadau

· Mae MindOut wedi datblygu cysylltiadau cryf gyda thîm cyswllt yr heddlu lleol ar gyfer pobl lesbiaid, hoyw, deurywiol a thrawsrywiol, meddygon teulu a gwasanaethau gofal sylfaenol, yn ogystal â grwpiau eraill i bobl lesbiaid, hoyw, deurywiol a thrawsrywiol, i ddeall a mynd i'r afael â materion sy'n ymwneud â throseddau casineb yn erbyn pobl anabl.
Mae MindOut wedi datblygu ei fenter ei hun a arweinir gan gymheiriaid i godi ymwybyddiaeth ymysg ei grŵp cleientiaid o droseddau casineb, annog rhagor o bobl i roi gwybod am droseddau casineb a chynorthwyo dioddefwyr i fynd i'r afael â'r canlyniadau a datblygu ymddygiadau amddiffynnol i liniaru unrhyw risgiau yn y dyfodol.

Dydw i ddim yn teimlo mor unig ac ar wahân gyda'm problemau. Mae gallu uniaethu â phobl lesbiaid, hoyw, deurywiol a thrawsrywiol eraill wedi fy helpu - Defnyddiwr Gwasanaeth

Drwy weithio mewn partneriaeth â thîm cyswllt yr heddlu ar gyfer pobl lesbiaid, hoyw, deurywiol a thrawsrywiol a darparwyr gwasanaethau eraill mae MindOut wedi gallu datblygu dull cyfunol o weithio. Mae ei weithwyr iechyd meddwl sydd wedi datgan eu bod yn lesbiaid, hoyw, deurywiol neu drawsrywiol yn cynnig gwybodaeth, cyngor ac eiriolaeth lle y bo angen i fynd i'r afael â materion sy'n gysylltiedig â throseddau casineb. Maent yn cynnig cyfleoedd cymorth cymheiriaid mewn lle diogel i drafod profiadau, i roi a chael cymorth ac i ddysgu strategaethau ymdopi. Fel rhan o'r gwasanaethau cyffredinol a ddarperir ganddynt mae MindOut yn darparu gwasanaethau cymorth i wella hunan-barch, meithrin dycnwch a lleihau arwahanrwydd cymdeithasol.

Cyfle defnyddiol iawn i rannu profiadau gydag eraill sydd mewn sefyllfa debyg. A fydd yn deall yn hytrach na barnu. Gall leihau'r teimladau o stigma ac arwahanrwydd - Defnyddiwr Gwasanaeth

Mae'r fenter hon a arweinir gan gymheiriaid yn rhan hanfodol o wasanaethau cyffredinol MindOut ac nid yw'n cael unrhyw arian allanol. Caiff y gwaith ei ariannu o gronfeydd cyffredinol y sefydliad.

Rhan 2: Y modd y mae MindOut yn gwneud gwahaniaeth o ran troseddau casineb yn erbyn pobl anabl 

· Codi ymwybyddiaeth o'r ffaith bod pobl lesbiaid, hoyw, deurywiol a thrawsrywiol sydd â phroblemau iechyd meddwl yn fwy agored i wynebu troseddau casineb yn erbyn pobl anabl

· Datblygu amgylchedd diogel i bobl siarad am droseddau casineb yn gyffredinol a throseddau casineb yn erbyn pobl anabl yn benodol a sut mae hyn yn cysylltu ag iechyd meddwl

· Cynnig cyfleoedd am gymorth a chyngor cymheiriaid ar sut i aros yn ddiogel a sut i reoli teimladau ac ymddygiad

· Rhoi cymorth gweithiwr achos ymarferol i gynorthwyo pobl i newid eu hamgylchiadau (h.y. symud tŷ, cael mynediad i wasanaethau iechyd meddwl a datblygu rhwydweithiau cymdeithasol cefnogol) sydd wedi helpu pobl i ddelio â throseddau casineb ac atal erledigaeth bellach.

Drwy gydol y tair blynedd ar ddeg ers sefydlu MindOut mae wedi casglu tystiolaeth am droseddau casineb yn erbyn pobl lesbiaid, hoyw, deurywiol a thrawsrywiol yn Brighton a Hove sy'n amrywio o gam-drin geiriol a bygythiadau i ymosodiadau treisgar difrifol. Mae MindOut yn pryderu bod pobl â phroblemau iechyd meddwl yn fwy agored i droseddau yn gyffredinol a bod pobl lesbiaid, hoyw, deurywiol a thrawsrywiol sydd â phroblemau iechyd meddwl felly yn fwy agored i droseddau casineb yn erbyn pobl anabl. Yn ogystal â hyn ceir goblygiadau iechyd meddwl ar gyfer llawer o ddioddefwyr troseddau casineb.

Mae ymchwil a wnaed gan MindOut yn dangos nad yw llawer o'u cleientiaid yn sylweddoli beth yw troseddau casineb ac er gwaethaf y ffaith bod llawer ohonynt yn ei wynebu, nid oes llawer yn cydnabod eu hawl i roi gwybod amdano. Canfu hefyd na fyddai llawer o'u cleientiaid yn rhoi gwybod am ddigwyddiadau oherwydd diffyg hyder ac ymddiriedaeth yn yr heddlu a/neu'r broses gyfreithiol. 

Er enghraifft, roedd cleient trawsrywiol yn dioddef camdriniaeth eiriol yn aml gan blant ar yr ystâd dai lle mae'n byw. Ymosodwyd arni a thaflwyd cerrig a photeli ati. Canfu fod y grŵp cymorth cymheiriaid yn lle diogel i drafod gydag eraill sut i ddelio â'r cywilydd y mae'n ei deimlo am ei bod yn ofni plant, sut i ganfod eraill sydd wedi bod mewn amgylchiadau tebyg a rhannu sut i ymdopi, beth i'w ddweud a sut i ymddwyn. Canfu fod y broses hon yn gefnogol ac yn addysgiadol. Mae'r cymorth cymheiriaid wedi ei galluogi i roi gwybod i'r heddlu am y digwyddiadau ac mae bellach yn teimlo y gall ddelio â sefyllfaoedd anodd yn fwy cadarnhaol.

Nod gwaith MindOut yw mynd i'r afael ag achosion ac effeithiau achosion fel y rhain i bobl lesbiaid, hoyw, deurywiol a thrawsrywiol sydd â phroblemau iechyd meddwl.

Rhan 3: Dysgu allweddol

· Gall dioddefwyr gael eu targedu oherwydd cyfuniad o nodweddion a ddiogelir, yn cynnwys eu rhywioldeb a'u hiechyd meddwl. Gall 'gwahaniaethu lluosog' gynyddu risg ac effaith troseddau casineb ar bobl anabl 

· Mae pobl lesbiaid, hoyw, deurywiol a thrawsrywiol yn meithrin hyder pan gânt gyfle i fanteisio ar wasanaethau sy'n gadarnhaol o blaid pobl lesbiaid, hoyw, deurywiol a thrawsrywiol, a ddarperir orau gan bobl lesbiaid, hoyw, deurywiol a thrawsrywiol eu hunain.

· Mae adborth gan grwpiau cymorth cymheiriaid yn dangos bod angen i bobl lesbiaid, hoyw, deurywiol a thrawsrywiol wybod na fyddant yn cael eu trin yn nawddoglyd, na thynnir eu hawliau yn ôl a chânt eu cam-drin ymhellach os byddant yn dewis lleisio eu barn neu weithredu oherwydd eu profiadau o droseddau casineb.

· Oherwydd y ffaith bod gan Brighton a Hove un o'r cymunedau pobl lesbiaid, hoyw, deurywiol a thrawsrywiol mwyaf yn Ewrop, mae amrywiaeth eang o wasanaethau a sefydliadau pobl lesbiaid, hoyw, deurywiol a thrawsrywiol yn yr ardal sy'n cefnogi pobl â phroblemau iechyd meddwl a phryderon ynghylch diogelwch cymunedol. Mae'n annhebygol y bydd pobl lesbiaid, hoyw, deurywiol a thrawsrywiol mewn mannau eraill yn cael cymaint o gefnogaeth.

· Mae angen darparu mwy o arian yn lleol ac yn genedlaethol i godi ymwybyddiaeth ac i gynorthwyo dioddefwyr troseddau casineb yn erbyn pobl anabl.

Adnoddau

· Gwefan MindOut: http://www.mindout.org.uk 

Cysylltu

Enw: Helen Jones

Cyfeiriad: 113 Queens Road, Brighton BN1 3XG

Ffôn:  01273 234839

E-bost: info@mindout.org.uk 

Astudiaeth Achos 6:

Disability Action Waltham Forest

Ardal weithredu: Waltham Forest, Dwyrain Llundain

Disability Action Waltham Forest

Sefydliad o bobl anabl yw Disability Action Waltham Forest sy'n gweithio dros hawliau pobl anabl yn Waltham Forest, Dwyrain Llundain. Mae'n gweithredu fel llais ar gyfer pryderon pobl anabl, mae'n cynorthwyo grwpiau llai a arweinir gan ddefnyddwyr ac mae'n darparu gwasanaethau (yn cynnwys cymorth Taliadau Uniongyrchol, eiriolaeth, cyfeillio a chymorth mewn argyfwng i bobl hŷn ac anabl sydd wedi'u hynysu, a phrosiect atal aflonyddu). Rhoddir cymorth hefyd i Help at Home, sy'n asiantaeth gofal menter gymdeithasol leol.   

Rhan 1: Yr hyn y mae Disability Action Waltham Forest yn ei wneud i fynd i'r afael â throseddau casineb yn erbyn pobl anabl

· Darparu prosiect Stay Safe, sy'n cynnwys safle cwbl hygyrch i drydydd partïon roi gwybod am droseddau casineb yn erbyn pobl anabl

· Cyflogi eiriolwyr i ddarparu gwasanaeth gwaith achos eiriolaeth drwy brosiect Stay Safe. Mae'r gwasanaeth hwn yn cefnogi pobl i roi gwybod am droseddau casineb i'r heddlu, landlordiaid, gweithredwyr trafnidiaeth, ysgolion ac ati ac yn eu cynorthwyo i weithio drwy'r canlyniadau.

· Hwyluso grŵp llywio amlasiantaeth i fynd i'r afael â throseddau casineb yn erbyn pobl anabl sy'n cynnwys DPULOs eraill, yr heddlu a chynrychiolwyr o'r cyngor lleol

· Darparu hyfforddiant a gwasanaethau archwilio anabledd sefydliadol i sefydliadau o'r sector gwirfoddol, yr heddlu awdurdodau tai ac awdurdodau lleol i wella'r ffordd y maent yn ymateb i ddioddefwyr troseddau casineb sy'n anabl a mathau eraill o aflonyddwch a dargedir ac i annog newidiadau mewn polisïau ac arfer lle y bo angen.

Yn 2009 cymerodd dau aelod o'r Pwyllgor Rheoli ran mewn menter ar draws Llundain ac yn genedlaethol yn edrych ar droseddau casineb yn erbyn pobl anabl. Fel rhan o'r gwaith hwn bu Disability Action Waltham Forest yn canfasio safbwyntiau aelodau a chanfu fod llawer ohonynt wedi wynebu troseddau casineb a/neu drais yn y cartref ond nad oedd ganddynt fawr ddim hyder yn yr heddlu a chyrff cyhoeddus eraill ac nad oedd llawer wedi rhoi gwybod am y digwyddiadau. Ymysg y rhwystrau a nodwyd a oedd yn eu hatal rhag rhoi gwybod i'r heddlu roedd pryderon dros fynediad, cyfathrebu, pryder na fyddai'r heddlu'n credu'r dioddefwr neu na fyddent yn gweithredu.

O ganlyniad, penderfynodd Disability Action Waltham Forest ddatblygu prosiect Stay Safe i brofi'n ymarferol beth yw'r ffordd orau o ddatblygu dull a fyddai'n cael effaith gadarnhaol ar droseddau casineb yn lleol. O'r cychwyn penderfynwyd, yn ogystal â chynnwys troseddau casineb, y dylid cynnwys trais yn y cartref a thrais rhywiol, yn ogystal â materion diogelu oedolion, gan nad yw pobl anabl o reidrwydd yn gallu gwahaniaethu rhwng y mathau gwahanol hyn o drais ac aflonyddwch.  
Lansiwyd prosiect Stay Safe ym mis Mawrth 2010 a sefydlwyd y safle i drydydd partïon roi gwybod am droseddau ym mis Mehefin 2010. Mae Stay Safe bellach yn cyflogi dau aelod o staff - y rheolwr prosiect, ac eiriolwr rhan amser - a dau wirfoddolwr sy'n rhedeg safle Facebook, yn cyfrannu at waith allgymorth ac yn cynorthwyo gyda hyfforddiant.

Mae Disability Action Waltham Forest wrthi'n recriwtio mwy o wirfoddolwyr a chaiff ail eiriolwr (llawn amser) ei recriwtio pan fydd cyllid ar gael neu pan geir digon o incwm o raglenni hyfforddiant i gwmpasu'r costau.

Mae prosiect Stay Safe yn cynnwys safle cwbl hygyrch i drydydd partïon roi gwybod am droseddau, y gellir ei ddefnyddio mewn amryw o ffyrdd a fydd yn addas i'r cleient, yn cynnwys:

· Wyneb yn wyneb

· Ffôn

· SMS/testun

· E-bost

· Gwefan

· Facebook. 

Mae gwasanaeth gwaith achos eiriolaeth yn rhoi cymorth i gleientiaid roi gwybod i'r heddlu, landlordiaid, gweithredwyr trafnidiaeth, ysgolion ac ati, am droseddau casineb. Mae'r gweithwyr prosiect yn olrhain hyn i sicrhau y cymerir camau priodol. Mae cleientiaid wedi cael cymorth i ddelio â darparwyr tai mewn achosion sy'n cynnwys aflonyddwch sy'n gysylltiedig â thai, cyfeirio defnyddwyr gwasanaethau at wasanaethau cymorth perthnasol eraill (cwnsela, dyledion, budd-daliadau, atgyweiriadau neu gyngor arall) a chynorthwyo cleientiaid i deimlo'n ddiogel eto. 

Cynorthwyir prosiect Stay Safe gan grŵp llywio sy'n cynrychioli sefydliadau pobl anabl amrywiol lleol (yn cynnwys, er enghraifft, y Sefydliad i Bobl Anabl Affricanaidd Caribïaidd, Deaf Club) ac unigolion sydd â diddordeb mewn troseddau casineb a thrais yn y cartref. Roedd cynrychiolwyr o'r heddlu a'r Cyngor ar y grŵp llywio o'r cychwyn. Mae Swyddog Troseddau Casineb a Thrais yn y Cartref y Cyngor yn gefnogol iawn o'r prosiect o hyd, gan roi cysylltiadau a chyngor defnyddiol am gyllid, yn ogystal â rhoi cymorth cadarnhaol i gleientiaid. Fodd bynnag, adleoliwyd cynrychiolydd yr heddlu yn 2011 ac ni phenodwyd unrhyw un yn ei le.
Cafodd prosiect Stay Safe ei ariannu am ddwy flynedd i ddechrau gan y Comisiwn Cydraddoldeb a Hawliau Dynol. Cafwyd rhywfaint o gyllid gan Trust for London i gefnogi'r gwaith parhaus gyda darparwyr gwasanaethau i wella'r ffordd roeddent yn ymateb i ddioddefwyr troseddau casineb oedd yn anabl ac i ysgogi newidiadau mewn polisïau ac arferion lle y bo angen. Defnyddir incwm o'r hyfforddiant a'r gwaith ymgynghori i sicrhau bod y gwaith eiriolaeth yn parhau. Bydd incwm sy'n deillio o'r prosiect yn helpu i sicrhau bod Stay Safe yn gynaliadwy mewn blynyddoedd i ddod a chaiff ffynonellau cyllid eraill eu ceisio er mwyn ehangu cwmpas y prosiect.

Rhan 2: Y modd y mae Disability Action Waltham Forest yn gwneud gwahaniaeth o ran troseddau casineb yn erbyn pobl anabl

Mae'n hanfodol cael pobl fel chi a'ch staff sy'n deall materion anabledd, i gynorthwyo unigolion anabl sy'n cael eu cam-drin. Roedd yn rhyddhad mawr gallu siarad â chi, roeddech yn deall y problemau gyda'r gymuned fyddar ar unwaith, ac roeddwn yn teimlo eich bod yn gofalu am fy merch a'r materion hynny - mam cleient byddar

· Dros y ddwy flynedd ddiwethaf mae dros 110 o bobl anabl wedi cael cymorth drwy brosiect Stay Safe

· Darparu strategaeth cyfathrebu ac ymgysylltu glir i godi ymwybyddiaeth o droseddau casineb

· Mae'r prosiect wedi cyfrannu at godi proffil troseddau casineb ar sail hil, rhywioldeb ac anabledd yn y gymuned leol. O'r 11 o achosion presennol y mae'r Gynhadledd Asesu Rheoli Risg o Ymddygiad Gwrthgymdeithasol yn ymdrin â hwy, nodwyd pedwar fel troseddau casineb yn erbyn pobl anabl ac un fel ymddygiad gwrthgymdeithasol yn erbyn person anabl. Cyfeiriwyd y pum achos gan Stay Safe ac mae camau wedi neu yn cael eu cymryd

· Cydgysylltu gwelliannau gwasanaeth gydag amrywiaeth o sefydliadau statudol ac anstatudol sy'n cael effaith uniongyrchol ar fynd i'r afael â throseddau casineb yn erbyn pobl anabl

· O ganlyniad uniongyrchol i ymyriadau gan dîm y prosiect mae nifer o ddarparwyr gwasanaethau wedi gwneud newidiadau i'w gwasanaethau, er enghraifft darparu ffôn testun SMS neu gynnal ymweliadau cartref.

Mae tîm y prosiect wedi cynnal nifer o ymchwiliadau eu hunain i roi tystiolaeth ynghylch ble mae'r heddlu neu landlordiaid tai wedi lleisio amheuaeth ynghylch p'un a oedd digwyddiadau y rhoddwyd gwybod amdanynt yn droseddau casineb. Drwy waith achos ar y cyd maent wedi datblygu partneriaethau cryf gyda sefydliadau cymorth o'r sector gwirfoddol, yn cynnwys Cymorth i Ddioddefwyr, Ashiana (prosiect trais yn y cartref i ferched Asiaidd) a Report IT (gwasanaeth eiriolaeth gyfreithiol). Mae partneriaethau newydd yn cael eu datblygu gyda sefydliadau ar draws Llundain ac yn genedlaethol (Prosiect Eaves, Cymdeithas Frenhinol Pobl Fyddar).

Rydym yn gwerthfawrogi'r gefnogaeth a'r cymorth a roddwyd i ni a'n cleientiaid gan Stay Safe. Mae natur ein gwaith yn golygu ei bod yn hanfodol y gallwn gael gafael ar gyngor a chymorth i'n cleientiaid [anabl] gan sefydliad sydd â phrofiad o weithio gyda phobl anabl a materion yn ymwneud â thrais yn y cartref - Shaminder Ubhi, Cyfarwyddwr, Ashiana Network.

Yn wreiddiol, dim ond ardal Waltham Forest roedd y prosiect yn ei gwmpasu ond yn ddiweddar cafodd ei ehangu i weithio gyda chleientiaid yn Redbridge a Newham.

Ar wahân i waith â chleientiaid mae Stay Safe yn gweithio'n agos gyda sefydliadau cymunedol a statudol lleol (cyngor, heddlu, tai, ysgolion, gwasanaethau cymdeithasol ac ati) i wella'r ffordd maent yn ymateb i ddioddefwyr troseddau casineb sy'n anabl, mathau eraill o aflonyddwch wedi'i dargedu ac i wella polisïau ac arferion. Mae'r prosiect yn cynnig hyfforddiant proffesiynol a gwasanaeth archwilio anabledd i sefydliadau sy'n gweithio gyda goroeswyr troseddau casineb a thrais yn y cartref yn Llundain, De-ddwyrain Lloegr a thu hwnt.

Mae'r strategaeth gyfathrebu ar gyfer codi ymwybyddiaeth o droseddau casineb ac annog pobl i roi gwybod amdanynt wedi esblygu i gynnwys amrywiaeth o ddulliau. Gan fod Disability Action Waltham Forest wedi'i leoli mewn adeilad a rennir maent wedi datblygu cysylltiadau cryf â sefydliadau sy'n rhannu'r adeilad hwnnw. Mae cysylltiadau cadarn wedi'u meithrin â sefydliadau cymunedol eraill drwy eu rhaglen allgymorth a chyflwyniadau ar Stay Safe yn y Bwrdd Partneriaeth Anawsterau Dysgu, Fforwm Amrywiaeth yr Heddlu, Cyfarfodydd Uwch Reolwyr yr Heddlu a fforymau partneriaeth eraill. Caiff gweithgareddau eu cyhoeddi drwy daflenni hawdd eu darllen, ar radio rhyngrwyd cymunedol a thrwy'r cylchlythyr Fforwm Golwg Gwan. Profwyd bod deunyddiau wedi'u brandio fel bagiau a beiros hefyd yn offer poblogaidd ar gyfer hyrwyddo'r prosiect.  

Drwy brosiect Stay Safe mae Disability Action Waltham Forest wedi meithrin cydberthnasau agos o fewn Tîm Ymddygiad Gwrthgymdeithasol y Cyngor, Timau Diogelwch Cymunedol yr Heddlu (sy'n delio â throseddau casineb a thrais yn y cartref), tîm Sapphire yr Heddlu (sy'n delio â thrais rhywiol) a rhai landlordiaid tai cymdeithasol. Maent yn aelodau gweithredol o Fyrddau Partneriaeth Gostwng Troseddu (Safety Net), yn cynnwys Gostwng Erledigaeth, Diogelu Oedolion, Trais yn y Cartref a Chynhadledd Asesu Rheoli Risg o Ymddygiad Gwrthgymdeithasol. Mae Disability Action hefyd yn gweithio'n agos gyda Grŵp Cynghori Troseddau Casineb y Weinyddiaeth Gyfiawnder ac roeddent yn rhan o'r grŵp cynghori i ymchwiliad Comisiwn Hawliau Dynol Ewrop.

Mae gwaith prosiect Stay Safe yn ychwanegiad a gaiff ei groesau i'r rhwydwaith o sefydliadau sy'n gweithio i atal troseddau casineb. Mae'n helpu i wella dealltwriaeth o effaith troseddau casineb ar bobl hŷn ac anabl. Mae tîm y prosiect wedi galluogi swyddogion yr heddlu i ehangu eu dealltwriaeth o anghenion grwpiau amrywiol - Claire Wynnick, Prif Arolygydd, Heddlu Waltham Forest

Rhan 3: Dysgu allweddol 

· Mae Disability Action Waltham Forest yn cynnig enghraifft eithriadol o DPULO yn cynhyrchu gwelliannau i wasanaeth ar y cyd â'r heddlu ac amrywiaeth o bartneriaid statudol ac anstatudol eraill

· Mae'n bwysig i DPULOs gael strategaeth gyfathrebu ac ymgysylltu i godi ymwybyddiaeth o droseddau casineb yn erbyn pobl anabl a chynyddu dylanwad i wneud rhywbeth amdano

· Mae gwaith achos ar y cyd yn ddull effeithiol o ddatblygu partneriaethau cryf â sefydliadau cymorth eraill yn y sector gwirfoddol i fynd i'r afael â throseddau casineb yn erbyn pobl anabl.

· Er ei fod yn gam pwysig, dim ond y cam gyntaf yw sefydlu safle hygyrch i roi gwybod am droseddau. Mae angen cymorth ar y rhan fwyaf o bobl fyddar ac anabl sydd am roi gwybod am unrhyw fath o fwlio, aflonyddu neu drais i sicrhau yr ymdrinnir â'r digwyddiad yn briodol, y gwrandewir ar yr unigolyn ac y cymerir camau lle y bo'n bosibl. Mae angen iddynt hefyd gael rhywun i wrando arnynt, ac mae hyn yn cymryd amser ac adnoddau. 

· Mae tîm y prosiect wedi canfod y gall fod yn arbennig o gynhyrchiol gweithio gyda phartneriaid statudol drwy sianeli ffurfiol, fel y Gynhadledd Asesu Rheoli Risg o Ymddygiad Gwrthgymdeithasol a chynadleddau achosion penodol a sefydlwyd o amgylch materion diogelu.

· Dim ond un maes o drais yn erbyn pobl fyddar ac anabl yw troseddau casineb - dylid disgwyl cael gwybod am drais yn y cartref, camdriniaeth gan ofalwyr (y mae Stay Safe yn ei ystyried yn drais yn y cartref), gwahaniaethu, neu broblemau wrth roi gwybod am ladrad. Nid yw llawer o bobl anabl yn gwahaniaethu rhwng y rhain - yr hyn sy'n bwysig iddynt yw eu bod yn dweud wrthych beth sydd wedi digwydd iddynt. 

Adnoddau

· Gwefan Disability Action Waltham Forest: http://www.disabiltyactionwf.org.uk 


Astudiaeth Achos 7:

Enable-Solihull

Ardal weithredu: Solihull

Enable-Solihull

Sefydliad yw Enable-Solihull sy'n gweithio gydag unigolion anabl sydd ag amrywiaeth o namau yn ogystal â'r sefydliadau sy'n cynorthwyo pobl anabl yn Solihull (fel sefydliadau gofal a chymorth a chyrff statudol). 

Maent yn rhoi gwybodaeth ac arweiniad ar anabledd i bobl anabl, gofalwyr a sefydliadau sy'n darparu gwasanaethau.

Ei nodau yw:

· Dwyn grwpiau ac unigolion sydd â diben cyffredin ynghyd er budd pawb

· Cynrychioli pobl anabl o Solihull ar fyrddau a phwyllgorau amrywiol

· Sicrhau mwy o gyfranogiad, ymgysylltiad a dylanwad i bobl anabl yn Solihull.

Rhan 1: Yr hyn y mae Enable-Solihull yn ei wneud i fynd i'r afael â throseddau casineb yn erbyn pobl anabl

· Gweithio gyda swyddogion yr heddlu a staff yr heddlu, cynhyrchu rhaglenni gwella gwasanaethau a darparu hyfforddiant ar y cyd er mwyn codi lefel yr ymwybyddiaeth o'r effaith a gaiff troseddau casineb ar bobl anabl

· Adolygu cyhoeddiadau sy'n hyrwyddo ymwybyddiaeth ac yn annog pobl i roi gwybod am ddigwyddiadau troseddau casineb yn erbyn pobl anabl i sicrhau eu bod yn hygyrch ac yn berthnasol i bobl anabl a gofalwyr. Mae hyn wedi cynnwys cynhyrchu DVD sy'n cefnogi gwaith i godi ymwybyddiaeth mewn ysgolion lleol

· Cynorthwyo i weithredu canolfannau i drydydd partïon roi gwybod am droseddau ledled ardal Gorllewin Canolbarth Lloegr

· Cael canolfan symudol unigryw i drydydd partïon roi gwybod am droseddau sy'n mynd i lefydd yn y gymuned leol lle gallai pobl anabl deimlo'n fwy cyfforddus i drafod materion sy'n ymwneud â throseddau casineb yn erbyn pobl anabl.

Drwy weithio mewn partneriaeth â'r cyngor lleol a'r heddlu, mae Enable-Solihull yn rhan o rwydwaith cynyddol o ganolfannau i drydydd partïon roi gwybod am droseddau. Mae'r canolfannau hyn yn galluogi dioddefwyr a thystion i roi gwybod am ddigwyddiadau mewn amgylchedd diogel a chyfforddus. Caiff pob achos ei drin yn hollol gyfrinachol, a gall pobl roi gwybod am ddigwyddiad heb orfod siarad â'r heddlu. Gall aelod o staff sydd wedi'i hyfforddi roi cyngor ac arweiniad cyfrinachol, a chyfeirio dioddefwyr at wasanaethau cymorth priodol os bydd angen. 

Amlygodd adborth gan bobl anabl eu hamharodrwydd i fynd i orsafoedd yr heddlu mewn perthynas â throseddau casineb yn erbyn pobl anabl, ond eu bod yn hytrach yn barod i ymgysylltu â grwpiau pobl anabl lleol. Felly mae Enable-Solihull yn mynd â chanolfannau i drydydd partïon roi gwybod am droseddau ar daith drwy fynd i leoliadau cymunedol, digwyddiadau'r Cyngor, digwyddiadau'r heddlu a lleoliadau eraill ar draws Solihull.

Mae Enable-Solihull hefyd yn cyd-gynhyrchu gwelliannau i wasanaethau drwy gydweithio â Heddlu Gorllewin Canolbarth Lloegr ar lefel strategol a gweithredol, gan gynghori cadlywyddion a swyddogion corfforaethol ar sut y gall eu gwasanaethau ddiwallu anghenion a disgwyliadau pobl anabl a gofalwyr yn y gymuned leol. Maent yn mynychu Grwpiau Amrywiaeth, Cyfathrebu a Throseddau Casineb yr Heddlu, gan gynghori'r heddlu ar faterion lleol sy'n ymwneud â phobl anabl, yn cynnwys pobl ag anableddau dysgu.  Maent yn aelodau gweithredol o'r Bartneriaeth Diogelwch Cymunedol, a adwaenir yn lleol fel Safer Solihull Partnership.
Mae Enable-Solihull yn adolygu cyhoeddiadau Troseddau Casineb ar ran yr heddlu lleol a'r cyngor lleol i sicrhau eu bod yn hygyrch ac yn berthnasol i bobl ag amrywiaeth o fathau o namau.  

Rhan 2: Y modd y mae Enable-Solihull yn gwneud gwahaniaeth o ran troseddau casineb yn erbyn pobl anabl

· Cynyddu nifer y canolfannau i drydydd partïon roi gwybod am droseddau o un i ddwy ar hugain 

· Sicrhau y caiff prosesau eu hymgorffori yn sector yr heddlu a'r sector cyhoeddus i adolygu cyhoeddiadau am droseddau casineb i sicrhau y gall pobl anabl, pobl hŷn a gofalwyr eu deall a'u bod yn hygyrch ac yn berthnasol i'w hanghenion

· Ymgysylltu, cyfranogi a chynghori ar y gwaith o gynhyrchu DVD ar droseddau casineb yn erbyn pobl anabl i'w defnyddio mewn ysgolion

· Cydgynhyrchu gwasanaethau ar y cyd â Heddlu Gorllewin Canolbarth Lloegr a chael yr unig ganolfan i drydydd partïon roi gwybod am droseddau casineb yn erbyn pobl anabl yn Solihull sy'n cael hyfforddiant gan yr heddlu.

Mae Enable-Solihull yn rhan o bartneriaeth ehangach o ganolfannau i drydydd partïon roi gwybod am droseddau, ond maent yn unigryw o ran y ffaith bod eu canolfan i drydydd partïon roi gwybod am droseddau yn teithio i'r gymuned, i lefydd lle mae pobl anabl yn teimlo'n gyfforddus ac yn fwy tebygol felly o roi gwybod am droseddau. 

Maent yn cyfrannu'n uniongyrchol at brosesau gwneud penderfyniadau cadlywyddion a staff corfforaethol yn Heddlu Gorllewin Canolbarth Lloegr. Maent wedi cymryd rhan yn y gwaith o ddatblygu DVDs gwybodaeth i gyfleu materion troseddau casineb a'r effaith ar bobl anabl i bobl ifanc drwy ysgolion.

Mae Enable-Solihull yn darparu gwasanaeth adolygu cyhoeddiadau i sicrhau bod y cyhoeddiadau a gaiff eu cynhyrchu gan awdurdodau lleol, yr heddlu a sefydliadau eraill yn berthnasol ac y cânt eu deall yn glir gan bobl anabl a gofalwyr. 

Rhan 3: Dysgu allweddol

· Mae pobl anabl yn aml yn teimlo'n fwy cyfforddus yn rhannu eu profiadau o droseddau casineb yn erbyn pobl anabl gyda DPULOs.

· Gall hyd yn oed ganolfannau i drydydd partïon roi gwybod am droseddau fod yn rhwystr i rai pobl anabl, ond gellir goresgyn hyn drwy fynd â'r ganolfan i ble bynnag y mae'r bobl anabl

· Mae Enable-Solihull wedi dangos y gall datblygu cydberthynas llawn ymddiriedaeth yn seiliedig ar gynhyrchu ar y cyd gyda chyrff cyhoeddus - yn enwedig yr heddlu - fod yn ffordd effeithiol o fynd i'r afael â throseddau casineb yn erbyn pobl anabl

· Gall DPULOs sy'n gymharol fach gael effaith sylweddol o hyd ar droseddau casineb yn erbyn pobl anabl.

Adnoddau

· Gwefan Enable-Solihull: http://www.enable-solihull.org.uk/
Cysylltu

Enw: Sarah Whitehouse

Cyfeiriad: St Andrew's Church Centre, Pike Drive, Chelmsley Wood, Solihull.  B37 7US

Ffôn: 0121 788 1544

E-bost: info@enable-solihull.org.uk 

Astudiaeth Achos 8:

Disability Equality North West

Ardal weithredu: Swydd Gaerhirfryn 

Disability Equality North West

Sefydliad i Bobl Anabl yw Disability Equality North West sydd â'r nod cyffredinol o wella hawliau dynol pobl anabl yng ngogledd-orllewin Lloegr. Caiff y sefydliad ei redeg a'i reoli gan bobl anabl ac mae'n hyrwyddo'r model cymdeithasol o anabledd. Ymysg y gwasanaethau presennol mae:

· Gwybodaeth, cyngor a chysylltu â chleientiaid

· Hyfforddiant ar gydraddoldeb i bobl anabl

· Meithrin gallu

· Gweithgareddau grŵp

· Canolfan i wirfoddolwyr

· Grŵp cynlluniau/mynediad

· Cymorth gan gymheiriaid.

Rhan 1: Yr hyn y mae Disability Equality North Wales yn ei wneud i fynd i'r afael â throseddau casineb yn erbyn pobl anabl 

· Rhedeg a hyrwyddo eu canolfan i drydydd partïon roi gwybod am droseddau casineb yn erbyn pobl anabl. 

· Gweithredu fel cynghorwyr annibynnol i Heddlu Swydd Gaerhirfryn ac aelodau o Banel Craffu Troseddau Casineb Gwasanaeth Erlyn y Goron ar gyfer Swydd Gaerhirfryn 

· Cynorthwyo unigolion pan gânt eu cyfweld gan yr heddlu neu pan fyddant yn rhoi gwybod am droseddau casineb

· Cynnal dadansoddiad yn y cyfryngau i nodi troseddau / digwyddiadau casineb yn erbyn pobl anabl ac yna cysylltu â'r heddlu i ganfod sut mae wedi cael ei gofnodi ar eu systemau

· Aelodau o is-grŵp Troseddau Casineb Partneriaeth Anabledd Dysgu Canol Swydd Gaerhirfryn

· Cymryd rhan mewn digwyddiadau codi ymwybyddiaeth. 

Ar ôl mynychu digwyddiad lansio'r adroddiad "Getting Away With Murder" ym mis Ionawr 2011, cynhaliodd Disability Equality North West brosiect ymchwil i fesur graddau troseddau casineb yn erbyn pobl anabl a nifer yr achosion o roi gwybod am droseddau yn eu rhanbarth. Mae'r canlyniadau'n awgrymu bod lefelau uchel o beidio â rhoi gwybod am droseddau. O ganlyniad i'r gwaith cychwynnol hwn penderfynwyd gwneud troseddau casineb yn rhan hanfodol o waith Disability Equality North West a daethant yn ganolfan i drydydd partïon roi gwybod am droseddau casineb a chafodd yr holl staff, ymddiriedolwyr a chynghorwyr gwirfoddolwyr hyfforddiant gan Heddlu Swydd Gaerhirfryn i nodi a rhoi gwybod am droseddau casineb.

Mae'r Prif Weithredwr yn gynghorydd annibynnol i Heddlu Swydd Gaerhirfryn ac mae'n aelod o Banel Craffu Troseddau Casineb Gwasanaeth Erlyn y Goron ar gyfer Swydd Gaerhirfryn. Maent hefyd yn cynorthwyo unigolion pan gânt eu cyfweld gan yr heddlu neu pan fyddant yn rhoi gwybod am droseddau casineb.

Mae Disability Equality North West yn cynnal y cyfarfod PACT Anabledd chwarterol sy'n dwyn ynghyd bobl anabl gyda'r heddlu a phartneriaid statudol eraill i fynd i'r afael â'r holl feysydd pryder sy'n ymwneud â throseddau. Maent yn aelodau o is-grŵp Troseddau Casineb Partneriaeth Anabledd Dysgu Canol Swydd Gaerhirfryn ac yn rhan o'r gwaith o drefnu'r diwrnod agored Diogelwch Cymunedol a digwyddiadau Ymwybyddiaeth o Droseddau Casineb.

Yn sgil cyflwyno gwaith troseddau casineb yn erbyn pobl anabl i'r brif ffrwd yn y sefydliad, daeth yn un o swyddogaethau cyffredinol staff a chynghorwyr gwirfoddolwyr yn y Gwasanaeth Gwybodaeth a Chyngor. Roedd hyn hefyd yn golygu ei fod yn ymrwymiad parhaus yn hytrach nag yn brosiect a ysgogir gan gyllid neu darged. Ni dderbyniwyd unrhyw arian uniongyrchol i gefnogi'r gwaith hwn.

Rhan 2: Y modd y mae Disability Equality North West yn gwneud gwahaniaeth o ran troseddau casineb yn erbyn pobl anabl

· Cefnogi tri unigolyn dros y 12 mis diwethaf drwy'r holl broses o roi gwybod am droseddau casineb yn erbyn pobl anabl a llywio'r system cyfiawnder troseddol. Buont hefyd yn delio â 58 o achosion yn ymwneud â materion tai / cymdogaeth lle cafwyd achosion o alw enwau neu ymddygiad gwrthgymdeithasol yn gysylltiedig â nam ond nad oedd y dioddefwyr am roi gwybod amdanynt

· Cawsant ganmoliaeth uchel yng Ngwobrau People of the Year RADAR 2010 am godi ymwybyddiaeth pobl anabl o droseddau casineb a'r ffaith na ddylid ei oddef

· Cefnogi aelodau i weithio mewn partneriaeth â Chyngor Cydraddoldeb Hiliol Swydd Gaerhirfryn i gynhyrchu DVD ar droseddau casineb a gafodd ei hyrwyddo'n genedlaethol

· Un o'r unig DPULOs sydd wedi cyflwyno troseddau casineb yn erbyn pobl anabl i'r brif ffrwd yn ei holl waith, yn enwedig gwybodaeth a chyngor.

Yn sgil cyflwyno gwaith ar droseddau casineb yn erbyn pobl anabl i'r brif ffrwd yn holl wasanaethau Disability Equality North West gwelwyd cynnydd yn nifer y troseddau casineb yn erbyn pobl anabl y rhoddwyd gwybod amdanynt. Ceir mwy o hyder ymhlith pobl anabl y bydd yr heddlu yn cymryd camau a gwnaed cysylltiadau cryf gyda'r heddlu. Cred staff bod safbwynt cynyddol a gaiff ei rannu gan bobl anabl a'r gymuned ehangach na ddylid goddef troseddau casineb yn erbyn pobl anabl. Cafwyd adborth cadarnhaol gan yr heddlu, partneriaid eraill a chan bobl a gafodd gymorth bod Disability Equality North West wedi eu grymuso. 

Rhan 3: Dysgu allweddol 

· Yn sgil cyflwyno gwaith i fynd i'r afael â throseddau casineb yn erbyn pobl anabl i'r brif ffrwd daw yn un o swyddogaethau cyffredinol staff a chynghorwyr gwirfoddolwyr ac yn ymrwymiad parhaus yn hytrach nag yn brosiect a ysgogir gan gyllid neu darged

· Mae cynnal dadansoddiadau yn y cyfryngau yn rhan o'r broses o wneud safiad rhagweithiol yn erbyn troseddau casineb yn erbyn pobl anabl, ynghyd â herio'r swyddogion mewn modd adeiladol (drwy feithrin eu gwybodaeth a'u gallu) ar ble y dylid nodi achosion fel troseddau casineb yn erbyn pobl anabl ond nad yw hynny wedi digwydd.

· Mae profiad wedi dangos mai cyfarfodydd wyneb yn wyneb â phobl anabl a grwpiau pobl anabl yw'r ffyrdd mwyaf effeithiol o bell ffordd o wella hyder ac annog pobl anabl i roi gwybod am ddigwyddiadau troseddau casineb

· Gellid creu mwy o effaith gyda mwy o adnoddau a staff

· Mae DPULO sy'n gweithio'n uniongyrchol â'r heddlu, yn cynnwys drwy ei gyfarfodydd strategol ymroddedig ac ar y 'llinell flaen', yn ffordd effeithiol o weithio mewn partneriaeth i fynd i'r afael â throseddau casineb yn erbyn pobl anabl.

Adnoddau

· Gwefan Disability Equality North West: http://www.disability-equality.org.uk  

· Dolen i DVD Lancashire Against Hate: http://vimeo.com/13557000 

Cysylltu

Enw: Melanie Close

Cyfeiriad: 103-104 Church Street, Preston, Lancashire PR1 3B

Ffôn: 01772 558863

E-bost: melanie@disability-equality.org.uk 

Astudiaeth Achos 9:

Breakthrough UK

Ardal weithredu: Manceinion Fwyaf 

Breakthrough UK

Mae Breakthrough UK yn hyrwyddo hawliau, cyfrifoldebau a pharch pobl anabl. Mae ganddo chwe nod:

1. Gweithio gyda phobl anabl i'w cefnogi i fod yn annibynnol, i geisio cyflogaeth ac i ddatblygu eu gyrfaoedd

2. Gweithio gyda chyflogwyr, darparwyr a sefydliadau eraill sy'n rhan o'r farchnad lafur i hyrwyddo arfer gorau ym mhob agwedd ar recriwtio, cadw swyddi a datblygiad gyrfa

3. Mynd i'r afael â'r rhwystrau a'r polisïau ac arferion gwahaniaethol sy'n golygu bod pobl anabl dan anfantais yn yr economi, y gymdeithas a'r farchnad lafur

4. Dangos arfer ardderchog drwy lywodraethu da, rheolaeth dda a gwelliant parhaus

5. Sicrhau y caiff polisïau a gweithgareddau gweithredol Breakthrough UK eu cydnabod fel rhai arloesol y dylid eu dilyn yn lleol, yn genedlaethol ac yn rhyngwladol

6. Archwilio, datblygu a hyrwyddo'r cysyniad o Fyw'n Annibynnol mewn cyd-destun diwylliannol amrywiol.

Rhan 1: Yr hyn y mae Breakthrough UK yn ei wneud i fynd i'r afael â throseddau casineb yn erbyn pobl anabl

Drwy greu'r Grŵp Llywio amlasiantaeth 'Working it Through Together' (WiTT), sy'n cyfarwyddo ei waith ymroddedig ar droseddau casineb yn erbyn pobl anabl, mae Breakthrough UK wedi bod yn:

· Gwneud gwaith ymchwil gyda Sefydliadau i Bobl Anabl ym Manceinion Fwyaf, yn enwedig gwaith gyda 10 canolfan i drydydd partïon roi gwybod am droseddau i ddatblygu arfer da ac annog pobl i roi gwybod am droseddau

· Datblygu grŵp o gymheiriaid yr effeithiwyd arnynt gan droseddau casineb yn erbyn pobl anabl, a chynnig cymorth drwy hyfforddiant anffurfiol a ffurfiol i'w datblygu fel Eiriolwyr Cymheiriaid

· Sefydlu llinell gymorth i roi gwybod am droseddau casineb yn erbyn pobl anabl. Cyhoeddi cerdyn briffio (maint cerdyn credyd) gyda diffiniad o droseddau casineb a rhif y llinell gymorth

· Cynhyrchu DVD a oedd yn amlygu profiadau pobl anabl o droseddau casineb yn erbyn pobl anabl

· Datblygu cyrsiau hyfforddiant ar droseddau casineb yn erbyn pobl anabl ar y cyd a chyflwyno sesiynau briffio ar droseddau casineb yn erbyn pobl anabl i Swyddogion Ymateb Heddlu Manceinion. 

Ym mis Mawrth 2009 lluniodd Breakthrough UK ddogfen ymchwil 'Hate Crime and Disabled People - a survey of practical activity and approaches in the North West of England' a ariannwyd gan y Comisiwn Cydraddoldeb a Hawliau Dynol. O ganlyniad uniongyrchol i'r ymchwil hwn cytunodd y Comisiwn Cydraddoldeb a Hawliau Dynnol i ariannu Prosiect Working it Through Together (WiTT) rhwng mis Ionawr 2010 a mis Ionawr 2012. 

Cyflwynwyd WiTT gan ddau Eiriolwr rhan amser ac un Gweinyddwr rhan amser dan arweiniad Dirprwy Brif Weithredwr Breakthrough UK. Roedd y Grŵp Llywio amlasiantaeth yn allweddol i ddatblygu'r prosiect ac roedd yn cefnogi cysylltiadau i sefydliadau eraill yn y sector cyhoeddus. Roedd y Grŵp Llywio yn cynnwys Body Positive North West, Gwasanaeth Erlyn y Goron, Heddlu Manceinion Fwyaf, Cymorth i Ddioddefwyr, Gwasanaeth Erlyn Manceinion Fwyaf, Manchester People First, Voice UK a Breakthrough UK.
Rhoddodd Gwasanaeth Erlyn y Goron hyfforddiant gwerthfawr i staff y prosiect, i aelodau'r Grŵp Cymheiriaid ac i aelodau eraill y Grŵp Llywio. Cytunodd Heddlu Manceinion Fwyaf i gynnal sesiynau briffio rheolaidd er mwyn Swyddogion Ymateb wella eu hymwybyddiaeth o droseddau casineb yn erbyn pobl anabl, sut i'w cydnabod a sut i ymateb iddynt. Datblygodd Body Positive North West gwrs hyfforddiant i grŵp o bobl ag anableddau dysgu i archwilio eu profiadau o droseddau casineb yn erbyn pobl anabl a gwnaethant gynnal y llinell gymorth troseddau casineb.

Sefydlwyd Grŵp Cymheiriaid o bobl yr effeithiwyd arnynt gan aflonyddwch neu droseddau casineb sy'n gysylltiedig ag anabledd. Cawsant hyfforddiant ffurfiol ac anffurfiol a chawsant gymorth i feithrin hyder, hunan-barch ac i ddeall na ddylent oddef yr hyn oedd yn digwydd iddynt. 

Wrth i waith y Grŵp Cymheiriaid fynd rhagddo, mae aelodau wedi cyfrannu at werthusiadau o brosiectau ac wedi dylanwadu'n uniongyrchol ar flaenoriaethau WiTT. Aeth rhai aelodau o'r Grŵp Cymheiriaid ymlaen i gyfrannu at gynhyrchu cyrsiau hyfforddiant arbenigol ar y cyd ar gyfer Darparwyr Tai Cymdeithasol. Mae'r hyfforddiant hwn bellach yn cael ei hyrwyddo a bydd yn creu incwm i gynorthwyo gwaith parhaus i fynd i'r afael â throseddau casineb. Gobeithio y bydd rhai aelodau o'r Grŵp Cymheiriaid yn dod yn Eiriolwyr ar gyfer pobl anabl eraill yn y dyfodol.

Mae Breakthrough UK bellach wedi cyflwyno eu gwaith ar droseddau casineb i'r brif ffrwd drwy eu Canolfan Byw'n Annibynnol a'u Hadran Hyfforddiant. Maent yn gallu cynorthwyo nifer fach o achosion unigol o hyd drwy Weithwyr Cymorth Byw'n Annibynnol. Hefyd maent yn marchnata Eiriolaeth Troseddau Casineb yn erbyn Pobl Anabl a Chymorth Cymheiriaid drwy Gytundebau Lefel Gwasanaeth/Cytundebau Fframwaith i Awdurdodau Lleol er mwyn ceisio gwaith eiriolaeth blynyddol neu fesul achos.

Rhan 2: Y modd y mae Breakthrough UK yn gwneud gwahaniaeth ar droseddau casineb yn erbyn pobl anabl

· Cynorthwyo 23 o achosion o droseddau casineb yn erbyn pobl anabl, yn cynnwys un erlyniad gyda dedfryd uwch oherwydd bod elfen Adran 146 o Ddeddf Cyfiawnder Troseddol 2003 wedi'i chymhwyso.

· Creu cydberthnasau partneriaeth cryf drwy Grŵp Llywio amlasiantaeth i fynd i'r afael â throseddau casineb yn erbyn pobl anabl.

· Cyflwyno pum sesiwn briffio ar droseddau casineb yn erbyn pobl anabl i 80 o Swyddogion Ymateb o fewn Is-adran Heddlu Manceinion.

· Cynorthwyo 13 o bobl i gael eu hailgartrefu a 12 o bobl drwy weithio gyda darparwyr gwasanaethau i sicrhau bod amgylchiadau unigol yn newid.

· Cynorthwyo 15 o bobl i ddatblygu'r sgiliau i osgoi perygl, yn cynnwys hyfforddiant teithio i bedwar o bobl i'w helpu i ddatblygu ffyrdd gwahanol o leihau'r siawns y byddant yn cael eu targedu. 

· Cefnogi 15 o bobl i ddatblygu'r sgiliau i herio eraill neu reoli eu newid eu hunain yn ddiogel. 

Un o brif gyflawniadau Breakthrough UK oedd dylanwadu ar ddull gweithredu'r Byrddau Cynhadledd Asesu Risg Ymddygiad Gwrthgymdeithasol (ASBRAC) amlasiantaethol yn Fforwm Casineb ar Sail Hil Amlasiantaethol Tameside a Rochdale. Gwnaed hyn drwy annog ffyrdd newydd o fynd i'r afael ag achosion drwy ddefnyddio modd cymdeithasol anabledd. 

Datblygodd Breakthrough UK Grŵp Cymheiriaid o 10 o bobl oedd wedi cael eu heffeithio gan droseddau casineb yn erbyn pobl anabl neu aflonyddwch sy'n gysylltiedig ag anabledd a'u cynorthwyo drwy hyfforddiant a chymorth i feithrin hyder, cynyddu hunan-barch a deall na ddylent oddef yr hyn oedd yn digwydd iddynt. Aeth tri unigolyn ymlaen i basio cwrs Cyflwyniad i Eiriolaeth i'w galluogi i gynnig Eiriolaeth Cymheiriaid i bobl anabl eraill.

Gwnaethant ddatblygu cwrs hyfforddiant troseddau casineb yn erbyn pobl anabl ar y cyd â sefydliad a arweinir gan ddefnyddwyr ag anableddau dysgu (CHANGE yn Leeds) sy'n cael ei hyrwyddo i sicrhau newid yn y gwasanaethau a ddarperir. Mae'r hyfforddiant hwn yn cynnig incwm i Breakthrough UK a CHANGE.

Heb y prosiect hwn, ni fyddai rhai unigolion erioed wedi dod i ryngweithio gyda'r heddlu.  Helpodd y sesiynau briffio'r Swyddogion Ymateb i feithrin y sgiliau i edrych yn ddyfnach y tu ôl i'r troseddau i'r hyn y mae'r dioddefwr yn rhoi gwybod amdano a bydd yn gwella dulliau eraill .....  Bydd hyn yn ein helpu i achub rhywun rhag aflonyddwch a chamdriniaeth pellach, fel y gall y dioddefwr gael bywyd o ansawdd yn y dyfodol - Afzal Iqbal, Swyddog Cysylltiadau Cymunedol Heddlu Manceinion Fwyaf ac aelod o Grŵp Llywio WiTT

Bu hwn yn brosiect gwych - mae'r Gwasanaeth Prawf wedi cynnig ei adnoddau am ddim i weithio gyda Breakthrough UK. Mae'r cynllun eiriolaeth yn allweddol i lwyddiant hyn - byddai'r bartneriaeth yn llai effeithiol heb wybod bod cyswllt go iawn gyda'r dioddefwyr. Mae'r Gwasanaeth Prawf yn datblygu Polisi, Strategaeth a Phrotocol Troseddau Casineb na fyddai wedi gallu digwydd mor gyflym heb y prosiect hwn - Gwasanaeth Prawf Manceinion Fwyaf

Rhan 3: Dysgu allweddol

· Mae gwaith gyda gweithwyr ymateb llinell flaen yn allweddol e.e. swyddogion ymateb yr heddlu, swyddogion heddlu cymunedol a staff ambiwlans i'w cynorthwyo i gydnabod ac ymateb yn briodol i droseddau casineb/aflonyddwch yn erbyn pobl anabl. 

· Mae DPULOs yn arbennig o effeithiol yn gwella hyfforddiant statudol a chynlluniau cyfathrebu mewnol - drwy gynnwys pobl anabl sydd â phrofiad personol o'r materion

· Mae'n bwysig peidio â diystyru'r graddau y mae angen codi ymwybyddiaeth ymysg pobl anabl ynghylch troseddau casineb/aflonyddwch yn erbyn pobl anabl - mae angen neilltuo llawer o amser i wneud gwaith allgymorth fel y gall pobl anabl gydnabod eu bod yn ddioddefwyr

· Mae Darparwyr Tai Cymdeithasol / Cymdeithasau Tai yn bartneriaid allweddol. Mae'r bobl anabl yr effeithir arnynt yn aml yn denantiaid tai cymdeithasol a chaiff pobl sy'n agored i niwed eu grwpio gyda'i gilydd yn aml - sy'n eu gwneud yn dargedau. Gall newid polisïau ac arfer gyda darparwyr tai cymdeithasol gael effaith sylweddol.

Adnoddau

· Gwefan Breakthrough UK: http://www.breakthrough-uk.co.uk   

· Dogfen ymchwil Breakthrough UK ‘Hate Crime and Disabled People – a survey of practical activity and approaches in the NW of England’:  http://www.breakthrough-uk.co.uk/Resources/publications/ptt 

Cysylltu

Enw: Michele Scattergood

Cyfeiriad: Breakthrough UK Ltd, Business Employment Venture Centre, Aked Close, Ardwick, Manchester M12 4AN

Ffôn:   0161 273 5412

Ffôn testun: 0161 273 5727

E-bost: m.scattergood@breakthrough-uk.co.uk 

Gweithio gyda DPULOs i fynd i'r afael â throseddau casineb yn erbyn pobl anabl: 

10 opsiwn ar gyfer gweithredu

Mae'r set hon o astudiaethau achos wedi dangos sut mae Sefydliadau a Arweinir gan Ddefnyddwyr sy'n Anabl (DPULOs) yn gwneud gwahaniaeth wrth fynd i'r afael â throseddau casineb yn erbyn pobl anabl. 

Yn ogystal â thrwy eu gwaith eu hunain, maent wedi gweithio mewn partneriaeth â'r heddlu, Gwasanaeth Erlyn y Goron, cynghorau lleol, y cyfryngau a sefydliadau eraill yn y sector gwirfoddol i sicrhau buddiannau gwirioneddol a sylweddol i bobl anabl yn ogystal â'r gymuned ehangach.

Mae'r DPULOs a gymerodd ran yn y casgliad hwn o astudiaethau achos - yn ogystal â DPULOs ym mhob maes arall - yn parhau i fod yn ymrwymedig i fynd i'r afael â throseddau casineb yn erbyn pobl anabl.

Maent yn gwahodd partneriaid - yn enwedig pobl â chyfrifoldeb am droseddau casineb a materion cysylltiedig sy'n gweithio yn yr heddlu a chynghorau lleol - i ystyried yr Opsiynau Gweithredu ymarferol canlynol a all lywio, cynorthwyo a gweithredu eich strategaethau a'ch polisïau i sicrhau yr eir i'r afael â throseddau casineb yn erbyn pobl anabl yn llwyddiannus.

1. Nodi'r DPWULOs yn eich ardal


Caiff DPULOs eu lleoli mewn sawl cymuned drwy'r Deyrnas Unedig. Mae sefydliadau a arweinir gan ddefnyddwyr yn deall y materion, mae ganddynt ymrwymiad cryf i fynd i'r afael â throseddau casineb ac maent yn rhagweithiol wrth chwilio am gyfleoedd i ymgysylltu a chefnogi strategaethau ymwybyddiaeth, atal a chanfod.

2. Ymgysylltu â DPULOs a'u cynnwys yn eich prosesau o ddatblygu a chyflwyno strategaethau a pholisïau

Bydd DPULOs yn llywio eich prosesau gwneud penderfyniadau, yn cyd-gynhyrchu gwelliannau gwasanaeth a fydd yn berthnasol i'r gymuned ac yn diogelu ac yn cynorthwyo dioddefwyr troseddau casineb yn erbyn pobl anabl.

3. Rhoi dewis i ddioddefwyr troseddau casineb yn erbyn pobl anabl

Sefydlu canolfannau i drydydd partïon roi gwybod am droseddau mewn amrywiaeth eang o leoliadau cymunedol gan roi dewis i ddioddefwyr o ran pryd a lle i roi gwybod am eu profiad yn gyfrinachol. Dileu'r rhwystrau i roi gwybod am droseddau drwy greu amrywiaeth eang o ganolfannau i drydydd partïon roi gwybod am droseddau ar draws eich cymuned. Gall DPULOs gynghori ar leoliadau addas, negeseuon a gwasanaethau cymorth cymheiriaid.

4. Cymryd dull gweithredu sy'n seiliedig ar dystiolaeth wrth fynd i'r afael â throseddau casineb yn erbyn pobl anabl drwy eich DPULO lleol

Cael y wybodaeth ddiweddaraf am brofiadau, canfyddiadau a phryderon pobl anabl drwy wahodd DPULOs eraill yn eich ardal i roi adborth rheolaidd. Drwy DPULOs gallwch fanteisio ar waith ymchwil academaidd, profiadau personol a dealltwriaeth o ran pa mor effeithiol yw eich ymateb i droseddau casineb yn erbyn pobl anabl yn y gymuned.

5. Cynnwys pobl anabl yn eich rhaglenni hyfforddiant mewnol

Mae llawer o'r astudiaethau achos yn amlygu gwerth profiad personol ac effaith troseddau casineb yn erbyn pobl anabl ar y dioddefwr. Maent hefyd wedi dangos bod pobl anabl yn gyfathrebwyr a hyfforddwyr effeithiol mewn gwaith ymwybyddiaeth ac atal troseddau casineb. Gall eich DPULO eich cynorthwyo i nodi cyfleoedd i gynnwys pobl anabl yn eich rhaglenni hyfforddiant a chyfathrebu.
6. Creu cyfleoedd i bobl anabl sydd wedi cael profiad gwirioneddol weithio ochr yn ochr ag ymarferwyr i gynnig safbwynt personol 

Gall timau sy'n gweithio ym meysydd diogelu'r cyhoedd, cyfiawnder troseddol a chymorth i ddioddefwyr gael cipolwg gwerthfawr ar effaith troseddau casineb yn erbyn pobl anabl ar yr unigolyn.  Gallant gynorthwyo i atal a chanfod troseddau a dwyn troseddwyr o flaen eu gwell.

7. Cydnabod cyfuniadau o nodweddion a ddiogelir a 'gwahaniaethu lluosog' 

Gellir targedu dioddefwyr oherwydd anabledd, rhyw ac ethnigrwydd neu gyfuniad o nodweddion a ddiogelir. Mae hyn yn cynyddu risg a natur agored i niwed y dylid eu cydnabod a'u cynnwys wrth ddarparu gwasanaethau neu gynorthwyo.

8. Nodi partneriaethau strategol i gronni adnoddau, cyllid, staff ac arfer da er mwyn mynd i'r afael â throseddau casineb yn erbyn pobl anabl

Mae'r astudiaethau achos hyn wedi dangos y gellir darparu rhaglenni effeithiol i fynd i'r afael â throseddau casineb yn erbyn pobl anabl drwy gyfuno a rhannu adnoddau a dulliau gweithredu. Gyda'ch DPULOs, adeiladu partneriaethau strategol, bydd ymatebion a rennir yn arwain at ganlyniadau a rennir a fydd yn canolbwyntio ar ddioddefwyr.

9. Chwilio am gyfleoedd cyfathrebu i wneud safiad yn erbyn troseddau casineb yn erbyn pobl anabl ac i hyrwyddo eich gwaith

Dylai staff a chymunedau fod yn ymwybodol o'r hyn a ystyrir yn droseddau casineb yn erbyn pobl anabl a pha wasanaethau a chymorth sydd ar gael i nodi a mynd i'r afael â'r drosedd. Gweithio gyda'ch DPULOs i ddatblygu strategaethau cyfathrebu ar y cyd ac i nodi cyfleoedd i gyfathrebu â phobl anabl a gwrando arnynt.  

10. Nodi a hyrwyddo canlyniadau cadarnhaol i annog pobl anabl i ddarparu gwybodaeth, deallusrwydd ac i roi gwybod am bob digwyddiad

Mae ymddiriedaeth a hyder yn y system o roi gwybod am droseddau a'r system cyfiawnder troseddol yn sail i'r broses o roi gwybod am droseddau casineb yn erbyn pobl anabl. Bydd eich DPULOs yn rhoi dealltwriaeth o sut y dylai eich gwasanaethau gael eu darparu a'u cyfleu i annog pobl i roi gwybod am droseddau drwy brosesau eiriolaeth dioddefwyr.

Atodiad:

DPULOs eraill sy'n gweithio i fynd i'r afael â throseddau casineb yn erbyn pobl anabl

Yn y casgliad hwn o astudiaethau achos ni fu'n bosibl cwmpasu'r holl DPULOs sy'n gwneud gwaith eithriadol i fynd i'r afael â throseddau casineb yn erbyn pobl anabl. Isod ceir rhywfaint o'r DPULOs eraill sydd hefyd yn gwneud gwaith arloesol - ar eu pen eu hunain ac mewn partneriaeth - i fynd i'r afael â throseddau casineb yn erbyn pobl anabl:

Access Dorset

Darparu canolfan i drydydd partïon roi gwybod am droseddau casineb. Gyda £4,000 a gawsant gan Heddlu Dorset i godi ymwybyddiaeth o droseddau casineb yn erbyn pobl anabl, maent wedi cynnal arolwg o 101 o bobl anabl a phobl hŷn i sefydlu pa mor gyffredin yw troseddau casineb ac maent wedi cyhoeddi'r canlyniadau yn y cyfryngau. 

Maent wedi ysgrifennu protocol ar y cyd â Heddlu Dorset ar gyfer y ganolfan i drydydd partïon roi gwybod am droseddau casineb ac maent wedi hyfforddi staff a gwirfoddolwyr ar sut i'w ddefnyddio.

Maent wedi cael eu cyllido ac wedi sefydlu Panel Ymgynghori Strategol Anabledd Heddlu Dorset (grŵp o 15 o bobl anabl sy'n cwmpasu sawl nam) sy'n gwneud argymhellion i wella system yr heddlu ar gyfer rhoi gwybod am droseddau ar-lein ac ar gyfer y camau nesaf tuag at feithrin hyder ymysg pobl anabl a phobl hŷn i roi gwybod am droseddau a rhoi cymorth i ddioddefwyr. Maent yn bartneriaid allweddol yn Prejudice Free Bournemoth and Poole.

Cysylltu

Enw: Dave Thompson

Ffôn: 01202 771336

E-bost: dave@accessdorset.org.uk 

Gwefan: www.accessdorset.org.uk 

Bury & District Disabled Advisory Council (BADDAC) a Bury Coalition for Independent Living (BCIL)

Darparu Canolfan Rhoi Gwybod am Droseddau Casineb a gweithio'n agos gyda'r heddlu lle cafwyd digwyddiad difrifol drwy ymuno â 'Gold Groups' yr heddlu. Gyda'r heddlu, maent wedi sefydlu grwpiau cymorth cymheiriaid ar gyfer pobl leol sydd wedi wynebu Troseddau Casineb, ond eu prif bryder yw cynorthwyo'r heddlu a Byrddau Diogelu i ganolbwyntio ar atal troseddau. Maent yn annog sefydliadau i fynd i'r afael yn gyflym ag achosion o fwlio ac aflonyddu ar bobl anabl, sydd yn aml yn arwain at gamdriniaeth fwy difrifol fyth.

Cysylltu

Busnes: Ron Shambley (Baddac a BCIL)

Ffôn: 0161 253 6901 

Ideal for All (Gorllewin Canolbarth Lloegr)

Mae Ideal for All yn un o'r pum canolfan i drydydd partïon roi gwybod am droseddau casineb yn Sandwell, Gorllewin Canolbarth Lloegr, ac mae wedi datblygu cysylltiadau gyda'r heddlu lleol ac maent yn rhannu'r un nodau ar gyfer cynyddu nifer y bobl sy'n rhoi gwybod am droseddau casineb yn erbyn pobl anabl. Mae Ideal for All yn cynnig 'lle diogel' i bobl sy'n agored i niwed pan fyddant mewn angen neu'n ansicr neu pan fydd trosedd wedi'i chyflawni yn eu herbyn. 

Maent ar ddechrau taith fel canolfan i drydydd partïon roi gwybod am droseddau casineb, maent wedi creu cysylltiadau ardderchog gyda Heddlu Gorllewin Canolbarth Lloegr ac maent yn cydweithio i annog sefydliadau eraill yn y sector gwirfoddol i ymuno â'r rhwydwaith. Maent eisoes wedi cefnogi dau adroddiad ar droseddau casineb ac maent yn chwilio am gyllid i ehangu eu gwaith a'u dylanwad.

Cysylltu 

Enw: Marilyn Robinson

Ffôn: 0121 558 5555

Minicom: 0121 565 7967

E-bost: Marilyn_Robinson@sandwell.gov.uk 

Gwefan: http://www.idealforall.co.uk/ 

Living Options (Dyfnaint)

Llunio adroddiad er mwyn i gwnstabliaeth heddlu Dyfnaint a Chernyw gaffael canfyddiad pobl anabl a phobl fyddar o droseddau sy'n gysylltiedig ag anabledd, eu heffaith a nodi ffactorau sy'n rhwystro pobl rhag rhoi gwybod am droseddau. Cysylltwyd â thros 1,500 o bobl anabl, pobl fyddar a gofalwyr dros gyfnod y prosiect. 

Sicrhau cyllid ar gyfer prosiect i gefnogi'r Gymuned Fyddar mewn perthynas â throseddau casineb a arweiniodd at recriwtio pum gwirfoddolwr byddar sy'n rhoi cymorth cymheiriaid ar draws Dyfnaint. Mae eu gwaith wedi sicrhau bod gan y Gymuned Fyddar lais cryfach a mwy o ddylanwad drwy wella eu dealltwriaeth o droseddau casineb. Mae gan y prosiect gysylltiadau agos â Heddlu Dyfnaint a Chernyw a Chyngor Sir Dyfnaint fel y gellir gweithredu gwelliannau ar draws gwasanaethau a dulliau o roi gwybod am droseddau. 

Cysylltu

Enw: Sarah Kendall

Ffôn: 01392 459222 

E-bost: sarah.kendall@livingoptions.org 

Gwefan: www.devonchoiceandsupport.org 

CHANGE People (Leeds)

Drwy gyflwyno'r prosiect 'Living Our Lives Safely' mae CHANGE People wedi sefydlu grŵp o bobl anabl (ag anableddau dysgu) sy'n hyfforddwyr ac ymgyrchwyr arbenigol. Maent wedi cynllunio 'Power Changers - Hate Crime Training' ac yn ei gyflwyno - sef dull integredig wedi'i ategu gan ddealltwriaeth bod troseddau casineb yn gamdriniaeth o bŵer, yn gysylltiedig â phob math o wahaniaethu ac y dylai ymyriadau effeithiol ganolbwyntio ar oroeswyr, y dylent fod yn seiliedig ar dystiolaeth ac yn amlasiantaethol.

Cysylltu

Enw: Jude Woods

Ffôn: 0113 388 0011

E-bost: jude@change-people.co.uk 

Gwefan: http://www.changepeople.co.uk/ 

Norfolk Coalition of Disabled People (NCODP)

· Wrthi'n sefydlu prosiect newydd, ‘Disabled People fight back against Disability Hate Crime in Norfolk’. Yn gryno, bydd y prosiect yn:

· Recriwtio, hyfforddi a chefnogi rhwydwaith o bobl anabl ar draws Norfolk i fod yn Ymgyrchwyr yn erbyn troseddau casineb yn erbyn pobl anabl

· Cyflwyno sesiynau codi ymwybyddiaeth i bobl anabl a'u cymunedau

· Cynorthwyo pobl anabl i ffurfio grŵp troseddau casineb anabledd a arweinir gan ddefnyddwyr ar gyfer Norfolk

· Cynorthwyo pobl anabl i fod yn rhan weithredol o baneli cyfiawnder adferol a phanelau craffu troseddau cyfiawnder yn Norfolk fel sy'n briodol

Cysylltu 

Enw: Hazel Simons

Ffôn: 01508 491210

E-bost: Hazel.Simons@ncodp.org.uk 

Gwefan: www.ncodp.org.uk 

Wiltshire People First

Codi ymwybyddiaeth o droseddau casineb yn erbyn pobl anabl a sicrhau bod pobl ag anawsterau dysgu yn gwybod beth i'w wneud os ydynt yn ddioddefwyr. Ymysg y gweithgareddau mae:

· Cynnal gweithdai troseddau casineb yn erbyn pobl anabl, yn cynnwys mewnbwn gan Heddlu Wiltshire a chynorthwyo i lenwi'r cardiau 'In Case of Emergency' (cardiau ICE) y maent wedi'u datblygu

· Ymweld â'r Llysoedd Ynadon i arsylwi sesiynau llys a dysgu am ei weithdrefnau. Lluniwyd taflen 'Going to Court' sy'n hawdd ei darllen i hysbysu aelodau eraill

· Gweithio gyda ‘Cymorth i Ddioddefwyr’, Gwasanaeth Erlyn y Goron a chynghorwyr Troseddau Casineb Wiltshire i'w helpu gyda dogfennau hawdd eu darllen yn ogystal â rhoi dealltwriaeth well iddynt o'r effaith a gaiff Troseddau Casineb ar bobl ag anawsterau dysgu

· Cyflwyno hyfforddiant 'I'm a Person Too!' i swyddogion yr heddlu yn 2010 er mwyn codi ymwybyddiaeth o'r anghenion ac i helpu'r heddlu i gyfathrebu'n well gyda phobl ag anableddau dysgu.

Cysylltu 

Enw: Angie Carmichael

Ffôn: 01225 810011 

E-bost: angie@sparringpartners.co.uk 

Gwefan: http://www.wiltshirepeoplefirst.org 



















Cysylltu 


Enw: Ruth Bashall


Cyfeiriad: The Waltham Forest Resource Hub (South), 90 Crown field Road, Leytonstone, London E15 2BG


Ffôn: 0208 509 0910                                  


E-bost: � HYPERLINK "mailto:r.bashall@disaction.org.uk" �r.bashall@disaction.org.uk� 

